
Shri Shiva Mahapuranam Mahatmyam

ஶ்ரீஶிவமஹாபுராணம் மாஹாத்ம்யம்

॥ ஶ்ரீக³ணேஶாய நம: ॥
॥ ஶ்ரீகௌ³ரீஶங்கராப்⁴யாம் நம: ॥

0.1 ப்ரத²மோऽத்⁴யாய: தந்மஹிமவர்ணநம்

ஶௌநக உவாச ।
ஹே ஹே ஸூத மஹாப்ராஜ்ஞ ஸர்வஸித்³தா⁴ந்தவித் ப்ரபோ⁴ ।
ஆக்²யாஹி மே கதா²ஸாரம் புராணாநாம் விஶேஷத: ॥ 1॥
ஸதா³சாரஶ்ச ஸத்³ப⁴க்திர்விவேகோ வர்த⁴தே கத²ம் ।
ஸ்வவிகாரநிராஸஶ்ச ஸஜ்ஜநை: க்ரியதே கத²ம் ॥ 2॥
ஜீவாஶ்சாஸுரதாம் ப்ராப்தா: ப்ராயோ கோ⁴ரே கலாவிஹ ।
தஸ்ய ஸம்ஶோத⁴நே கிம் ஹி வித்³யதே பரமாயநம் ॥ 3॥
யத³ஸ்தி வஸ்து பரமம் ஶ்ரேயஸாம் ஶ்ரேய உத்தமம் ।
பாவநம் பாவநாநாம் ச ஸாத⁴நம் தத்³வதா³து⁴நா ॥ 4॥
யேந தத்ஸாத⁴நேநாஶு ஶுத்⁴யத்யாத்மா விஶேஷத: ।
ஶிவப்ராப்திர்ப⁴வேத்தாத ஸதா³ நிர்மலசேதஸ: ॥ 5॥
ஸூத உவாச ।
த⁴ந்யஸ்த்வம் முநிஶார்தூ³ல ஶ்ரவணப்ரீதிலாலஸ: ।
அதோ விசார்ய ஸுதி⁴யா வச்மி ஶாஸ்த்ரம் மஹோத்தமம் ॥ 6॥
ஸர்வஸித்³தா⁴ந்தநிஷ்பந்நம் ப⁴க்த்யாதி³கவிவர்த⁴நம் ।
ஶிவதோஷகரம் தி³வ்யம் ஶ‍்ரு’ணு வத்ஸ ரஸாயநம் ॥ 7॥
காலவ்யாலமஹாத்ராஸவித்⁴வம்ஸகரமுத்தமம் ।
ஶைவம் புராணம் பரமம் ஶிவேநோக்தம் புரா முநே ॥ 8॥
ஸநத்குமாரஸ்ய முநேருபதே³ஶாத் பராத³ராத் ।

வ்யாஸேநோக்தம் து ஸங்க்ஷேபாத் கலிஜாநாம் ஹிதாய ச ॥ 9॥
ஏதஸ்மாத³பரம் கிஞ்சித்புராணாச்சை²வதோ முநே ।
ந வித்³யதே மந:ஶுத்³த்⁴யை கலிஜாநாம் விஶேஷத: ॥ 10॥
ஜந்மாந்தரே ப⁴வேத் புண்யம் மஹத்³யஸ்ய ஸுதீ⁴மத: ।
தஸ்ய ப்ரீதிர்ப⁴வேத்தத்ர மஹாபா⁴க்³யவதோ முநே ॥ 11॥
ஏதச்சி²வபுராணம் ஹி பரமம் ஶாஸ்த்ரமுத்தமம் ।
ஶிவரூபம் க்ஷிதௌ ஜ்ஞேயம் ஸேவநீயம் ச ஸர்வதா² ॥ 12॥
பட²நாச்ச்²ரவணாத³ஸ்ய ப⁴க்திமாந்நரஸத்தம: ।
ஸத்³ய: ஶிவபத³ப்ராப்திம் லப⁴தே ஸர்வஸாத⁴நாத் ॥ 13॥
தஸ்மாத் ஸர்வப்ரயத்நேந காங்க்ஷிதம் பட²நம் ந்ரு’பி:⁴ ।
ததா²ஸ்ய ஶ்ரவணம் ப்ரேம்ணா ஸர்வகாமப²லப்ரத³ம் ॥ 14॥
புராணஶ்ரவணாச்ச²ம்போ⁴ர்நிஷ்பாபோ ஜாயதே நர: ।
பு⁴க்த்வா போ⁴கா³ந் ஸுவிபுலாந் ஶிவலோகமவாப்நுயாத் ॥ 15॥
ராஜஸூயேந யத்புண்யமக்³நிஷ்டோமஶதேந ச ।
தத் புண்யம் லப⁴தே ஶம்போ: ⁴ கதா²ஶ்ரவணமாத்ரத: ॥ 16॥
யே ஶ‍்ரு’ண்வந்தி முநே ஶைவம் புராணம் ஶாஸ்த்ரமுத்தமம் ।
தே மநுஷ்யா ந மந்தவ்யா ருத்³ரா ஏவ ந ஸம்ஶய: ॥ 17॥
ஶ‍்ரு’ண்வதாம் தத் புராணம் ஹி ததா² கீர்தயதாம் ச தத் ।
பாதா³ம்பு³ஜரஜாம்ஸ்யேவ தீர்தா²நி முநயோ விது:³ ॥ 18॥
க³ந்தும் நி:ஶ்ரேயஸம் ஸ்தா²நம் யேऽபி⁴வாஞ்ச²ந்தி தே³ஹிந: ।
ஶைவம் புராணமமலம் ப⁴க்த்யா ஶ‍்ரு’ண்வந்து தே ஸதா³ ॥ 19॥
ஸதா³ ஶ்ரோதும் யத்³யஶக்தோ ப⁴வேத் ஸ முநிஸத்தம ।
நியதாத்மா ப்ரதிதி³நம் ஶ‍்ரு’ணுயாத்³வா முஹூர்தகம் ॥ 20॥
யதி³ ப்ரதிதி³நம் ஶ்ரோதுமஶக்தோ மாநவோ ப⁴வேத் ।
புண்யமாஸாதி³ஷு முநே ஶ‍்ரு’ணுயாச்சி²வபுராணகம் ॥ 21॥
முஹூர்தம் வா தத³ர்த⁴ம் வா தத³ர்த⁴ம் வா க்ஷணம் ச வா ।
யே ஶ‍்ரு’ண்வந்தி புராணம் தந்ந தேஷாம் து³ர்க³ர்திர்ப⁴வேத் ॥ 22॥

தத்புராணம் ச ஶ‍்ரு’ண்வாந: புருஷோ யோ முநீஶ்வர ।
ஸ நிஸ்தரதி ஸம்ஸாரம் த³க்³த்⁴வா கர்மமஹாடவீம் ॥ 23॥
யத்புண்யம் ஸர்வதா³நேஷு ஸர்வயஜ்ஞேஷு வா முநே ।
ஶம்போ:⁴ புராணஶ்ரவணாத்தத்ப²லம் நிஶ்சலம் ப⁴வேத் ॥ 24॥
விஶேஷத: கலௌ ஶைவபுராணஶ்ரவணாத்³ரு’தே ।
பரோ த⁴ர்மோ ந பும்ஸாம் ஹி முக்திஸாத⁴நக்ரு’ந்முநே ॥ 25॥
புராணஶ்ரவணம் ஶம்போ⁴ர்நாமஸங்கீர்தநம் ததா² ।
கல்பத்³ருமப²லம் ஸம்யங் மநுஷ்யாணாம் ந ஸம்ஶய: ॥ 26॥
கலௌ து³ர்மேத⁴ஸாம் பும்ஸாம் த⁴ர்மாசாரோஜ்ஜி²தாத்மநாம் ।
ஹிதாய வித³தே⁴ ஶம்பு: ⁴ புராணாக்²யம் ஸுதா⁴ரஸம் ॥ 27॥
ஏகோऽஜராமர:ஸ்யாத்³வை பிப³ந்நேவாம்ரு’தம் புமாந் ।
ஶம்போ:⁴ கதா²ம்ரு’தம் குர்யாத் குலமேவாஜராமரம் ॥ 28॥
ஸதா³ ஸேவ்யா ஸதா³ ஸேவ்யா ஸதா³ ஸேவ்யா விஶேஷத: ।
ஏதச்சி²வபுராணஸ்ய கதா² பரமபாவநி ॥ 29॥
ஏதச்சி²வபுராணஸ்ய கதா²ஶ்ரவணமாத்ரத: ।
கிம் ப்³ரவீமி ப²லம் தஸ்ய ஶிவஶ்சித்தம் ஸமாஶ்ரயேத் ॥ 30॥
சதுர்விம்ஶதிஸாஹஸ்ரோ க்³ரந்தோ²ऽயம் ஸப்தஸம்ஹித: ।
ப⁴க்தித்ரிகஸுஸம்பூர்ண: ஶ‍்ரு’ணுயாத்தம் பராத³ராத் ॥ 31॥
வித்³யேஶ்வரஸம்ஹிதாத்³யா த்³விதீயா ருத்³ரஸம்ஹிதா ।
த்ரு’தீயா ஶதருத்³ராக்²யா கோடிருத்³ரா சதுர்தி²கா ॥ 32॥
பஞ்சம்யுமாஸம்ஹிதோக்தா ஷஷ்டீ²கைலாஸஸம்ஹிதா ।
ஸப்தமீ வாயவீயாக்²யா ஸப்தைவம் ஸம்ஹிதா இஹ ॥ 33॥
ஸஸப்தஸம்ஹிதம் தி³வ்யம் புராணம் ஶிவஸம்ஜ்ஞகம் ।
வரீவர்தி ப்³ரஹ்மதுல்யம் ஸர்வோபரி க³திப்ரத³ம் ॥ 34॥
ஏதச்சி²வபுராணம் ஹி ஸப்தஸம்ஹிதமாத³ராத் ।
பரிபூர்ணம் படே²த்³யஸ்து ஸ ஜீவந்முக்த உச்யதே ॥ 35॥
புமாநஜ்ஞாநதஸ்தாவத்³ ப்⁴ரமதேऽஸ்மிந்ப⁴வே முநே ।
யாவத்கர்ணக³தம் நாஸ்தி புராணம் ஶைவமுத்தமம் ॥ 36॥

கிம் ஶ்ருதைர்ப³ஹுபி: ⁴ ஶாஸ்த்ரை: புராணைஶ்ச ப்⁴ரமாவஹை: ।
ஶைவம் புராணமேகம் ஹி முக்திதா³நேந க³ர்ஜதி ॥ 37॥
ஏதச்சி²வபுராணஸ்ய கதா² ப⁴வதி யத்³க்³ரு’ஹே ।
தீர்த²பூ⁴தம் ஹி தத்³ கே³ஹம் வஸதாம் பாபநாஶநம் ॥ 38॥
அஶ்வமேத⁴ஸஹஸ்ராணி வாஜபேயஶதாநி ச ।
கலாம் ஶிவபுராணஸ்ய நார்ஹந்தி க²லு ஷோட³ஶீம் ॥ 39॥
தாவத் ஸ ப்ரோச்யதே பாபீ பாபக்ரு’ந்முநிஸத்தம ।
யாவச்சி²வபுராணம் ஹி ந ஶ‍்ரு’ணோதி ஸுப⁴க்தித: ॥ 40॥
க³ங்கா³த்³யா: புண்யநத்³யஶ்ச ஸப்தபுர்யோ க³யா ததா² ।
ஏதச்சி²வபுராணஸ்ய ஸமதாம் யாந்தி ந க்வசித் ॥ 41॥
நித்யம் ஶிவபுராணஸ்ய ஶ்லோகம்ஶ்லோகார்த⁴மேவ ச ।
ஸ்வமுகே²ந படே²த்³ப⁴க்த்யா யதீ³ச்சே²த் பரமாம் க³திம் ॥ 42॥
ஏதச்சி²வபுராணம் யோ வாசயேத³ர்த²தோऽநிஶம் ।
படே²த்³வா ப்ரீதிதோ நித்யம் ஸ புண்யாத்மா ந ஸம்ஶய: ॥ 43॥
அந்தகாலே ஹி யஶ்சைநம் ஶ‍்ரு’ணுயாத்³ப⁴க்தித:ஸுதீ:⁴ ।
ஸுப்ரஸந்நோ மஹேஶாநஸ்தஸ்மை யச்ச²தி ஸ்வம் பத³ம் ॥ 44॥
ஏதச்சி²வபுராணம் ய: பூஜயேந்நித்யமாத³ராத் ।
ஸ பு⁴க்த்வேஹாகி²லாந் காமாநந்தே ஶிவபத³ம் லபே⁴த் ॥ 45॥
ஏதச்சி²வபுராணஸ்ய குர்வந்நித்யமதந்த்³ரித: ।
பட்டவஸ்த்ராதி³நா ஸம்யக் ஸத்காரம் ஸ ஸுகீ²ஸதா³ ॥ 46॥
ஶைவம் புராணமமலம் ஶைவஸர்வஸ்வமாத³ராத் ।
ஸேவநீயம் ப்ரயத்நேந பரத்ரேஹ ஸுகே²ப்ஸுநா ॥ 47॥
சதுர்வர்க³ப்ரத³ம் ஶைவம் புராணமமலம் பரம் ।
ஶ்ரோதவ்யம் ஸர்வதா³ ப்ரீத்யா படி²தவ்யம் விஶேஷத: ॥ 48॥
வேதே³திஹாஸஶாஸ்த்ரேஷு பரம் ஶ்ரேயஸ்கரம் மஹத் ।
ஶைவம் புராணம் விஜ்ஞேயம் ஸர்வதா²ஹிமுமுக்ஷுபி: ⁴ ॥ 49॥
ஶைவம் புராணமித³மாத்மவிதா³ம் வரிஷ்ட²ம்

ஸேவ்யம் ஸதா³ பரமவஸ்து ஸதா ஸமர்ச்யம் ।
தாபத்ரயாபி⁴ஶமநம் ஸுக²த³ம் ஸதை³வ
ப்ராணப்ரியம் விதி⁴ஹரீஶமுகா²மராணாம் ॥ 50॥
வந்தே³ ஶிவபுராணம் ஹி ஸர்வதா³ஹம் ப்ரஸந்நதீ: ⁴ ।
ஶிவ: ப்ரஸந்நதாம் யாயாத்³ த³த்³யாத்ஸ்வபத³யோ ரதிம் ॥ 51॥
இதி ஶ்ரீஸ்காந்தே³ மஹாபுராணே ஶிவபுராணமாஹாத்ம்யே தந்மஹிமவர்ணநம் நாம
ப்ரத²மோऽத்⁴யாய: ॥ 1॥

0.2 த்³விதீயோऽத்⁴யாய: தே³வராஜமுக்திவர்ணநம்
ஶௌநக உவாச ।
ஸூத ஸூத மஹாபா⁴க³ த⁴ந்யஸ்த்வம் பரமார்த²வித் ।
அத்³பு⁴தேயம் கதா² தி³வ்யா ஶ்ராவிதா க்ரு’பயா ஹி ந: ॥ 1॥
அகௌ⁴க⁴வித்⁴வம்ஸகரீ மந:ஶுத்³தி⁴விதா⁴யிநி ।
ஶிவஸந்தோஷஜநநீ கதே²யம் ந: ஶ்ருதாத்³பு⁴தா ॥ 2॥
ஏதத்கதா²ஸமாநம் ந பு⁴வி கிஞ்சித் பராத்பரம் ।
நிஶ்சயேநேதி விஜ்ஞாதமஸ்மாபி:⁴ க்ரு’பயா தவ ॥ 3॥
கே கே விஶுத்⁴யந்த்யநயா கத²யா பாபிந: கலௌ ।
வத³ தாந் க்ரு’பயா ஸூத க்ரு’தார்த²ம் பு⁴வநம் குரு ॥ 4॥
ஸூத உவாச ।
யே மாநவா: பாபக்ரு’தோ து³ராசாரரதா: க²லா: ।
காமாதி³நிரதா நித்யம் தேऽபி ஶுத்⁴யந்த்யநேந வை ॥ 5॥
ஜ்ஞாநயஜ்ஞ: பரோऽயம் வை பு⁴க்திமுக்திப்ரத:³ஸதா³ ।
ஶோத⁴ந:ஸர்வபாபாநாம் ஶிவஸந்தோஷகாரக: ॥ 6॥
த்ரு’ஷ்ணாகுலா:ஸத்யஹீநா: பித்ரு’மாத்ரு’விதூ³ஷகா: ।
தா³ம்பி⁴கா ஹிம்ஸகா யே ச தேऽபி ஶுத்⁴யந்த்யநேந வை ॥ 7॥
ஸ்வவர்ணாஶ்ரமத⁴ர்மேப்⁴யோ வர்ஜிதா மத்ஸராந்விதா: ।
ஜ்ஞாநயஜ்ஞேந தேऽநேந ஸம்புநந்தி கலாவபி ॥ 8॥
ச²லச்ச²த்³மகரா யே ச யே ச க்ரூரா:ஸுநிர்த³யா: ।

ஜ்ஞாநயஜ்ஞேந தேऽநேந ஸம்புநந்தி கலாவபி ॥ 9॥
ப்³ரஹ்மஸ்வபுஷ்டா:ஸததம் வ்யபி⁴சாரரதாஶ்ச யே ।
ஜ்ஞாநயஜ்ஞேந தேऽநேந ஸம்புநந்தி கலாவபி ॥ 10॥
ஸதா³ பாபரதா யே ச யே ஶடா²ஶ்ச து³ராஶயா: ।
ஜ்ஞாநயஜ்ஞேந தேऽநேந ஸம்புநந்தி கலாவபி ॥ 11॥
மலிநா து³ர்தி⁴யோऽஶாந்தா தே³வதாத்³ரவ்யபோ⁴ஜிந: ।
ஜ்ஞாநயஜ்ஞேந தேऽநேந ஸம்புநந்தி கலாவபி ॥ 12॥
புராணஸ்யாஸ்ய புண்யம் ஸந்மஹாபாதகநாஶநம் ।
பு⁴க்திமுக்திப்ரத³ம் சைவ ஶிவஸந்தோஷஹேதுகம் ॥ 13॥
அத்ரைவோதா³ஹரந்தீமமிதிஹாஸம் புராதநம் ।
யஸ்ய ஶ்ரவணமாத்ரேண பாபஹாநிர்ப⁴வத்யலம் ॥ 14॥
ஆஸீத் கிராதநக³ரே ப்³ராஹ்மணோ ஜ்ஞாநது³ர்ப³ல: ।
த³ரித்³ரோ ரஸவிக்ரேதா வேத³த⁴ர்மபராங்முக:² ॥ 15॥
ஸந்த்⁴யாஸ்நாநபரிப்⁴ரஷ்டோ வைஶ்யவ்ரு’திபராயண: ।
தே³வராஜ இதி க்²யாதோ விஶ்ர்வஸ்தஜநவஞ்சக: ॥ 16॥
ஸ விப்ராந் க்ஷத்ரியாந் வைஶ்யாந் ஶூத்³ராம்ஶ்சாபி ததா²பராந் ।
ஹத்வா நாநாமிஷேணைவ தத்தத்³த⁴நமபாஹரத் ॥ 17॥
அத⁴ர்மாத்³ ப³ஹுவித்தாநி பஶ்சாத்தேநார்ஜிதாநி வை ।
ந த⁴ர்மாய த⁴நம் தஸ்ய ஸ்வல்பஞ்சாபீஹ பாபிந: ॥ 18॥
ஏகதை³கதடா³கே³ஸ ஸ்நாதும் யாதோ மஹீஸுர: ।
வேஶ்யாம் ஶோபா⁴வதீம் நாம த்³ரு’ஷ்ட்வா தத்ராதிவிஹ்வல: ॥ 19॥
ஸ்வவஶம் த⁴நிநம் விப்ரம் ஜ்ஞாத்வா ஹ்ரு’ஷ்டாத²ஸுந்த³ரீ ।
வார்தாலாபேந தச்சித்தம் ப்ரீதிமத்ஸமஜாயத ॥ 20॥
ஸ்த்ரியம் கர்தும் ஸ தாம் மேநே பதிம் கர்தும் ச ஸா ததா² ।
ஏவம் காமவஶௌ பூ⁴த்வா ப³ஹுகாலம் விஜஹ்ரது: ॥ 21॥
ஆஸநே ஶயநே பாநே போ⁴ஜநே க்ரீட³நே ததா² ।
த³ம்பதீவ ஸதா³ த்³வௌ து வவ்ரு’தாதே பரஸ்பரம் ॥ 22॥

மாத்ரா பித்ரா ததா² பத்ந்யா வாரிதோऽபி புந: புந: ।
நாமந்யத வசஸ்தேஷாம் பாபவ்ரு’த்திபராயண: ॥ 23॥
ஏகதே³ர்ஷ்யாவஶாத்³ ராத்ரௌ மாதரம் பிதரம் வதூ⁴ம் ।
ப்ரஸுப்தாந் ந்யவதீ⁴த்³ து³ஷ்டோ த⁴நம் தேஷாம் ததா²ஹரத் ॥ 24॥
ஆத்மநீநம் த⁴நம் யச்ச பித்ராதீ³நாம் ததா² த⁴நம் ।
வேஶ்யாயை த³த்தவாந் ஸர்வம் காமீ தத்³க³தமாநஸ: ॥ 25॥
ஸோऽப⁴க்ஷ்யப⁴க்ஷக: பாபீ மதி³ராபாநலாலஸ: ।
ஏகபாத்ரே ஸதா³பௌ⁴க்ஷீத் ஸவேஶ்யோ ப்³ராஹ்மணாத⁴ம: ॥ 26॥
கதா³சித்³தை³வயோகே³ந ப்ரதிஷ்டா²நமுபாக³த: ।
ஶிவாலயம் த³த³ர்ஶாஸௌ தத்ர ஸாது⁴ஜநாவ்ரு’தம் ॥ 27॥
ஸ்தி²த்வா தத்ர ச விப்ரோऽஸௌ ஜ்வரேணாதிப்ரபீடி³த: ।
ஶுஶ்ராவ ஸததம் ஶைவீம் கதா²ம் விப்ரமுகோ²த்³க³தாம் ॥ 28॥
தே³வராஜஶ்ச மாஸாந்தே ஜ்வரேணாபீடி³தோ ம்ரு’த: ।
ப³த்³தோ⁴ யமப⁴டை: பாஶைர்நீதோ யமபுரம் ப³லாத் ॥ 29॥
தாவச்சி²வக³ணா: ஶுப்⁴ராஸ்த்ரிஶூலாஞ்சிதபாணய: ।
ப⁴ஸ்மபா⁴ஸிதஸர்வாங்கா³ ருத்³ராக்ஷாஞ்சிதவிக்³ரஹா: ॥ 30॥
ஶிவலோகாத் ஸமாக³த்ய க்ருத்³தா⁴ யமபுரீம் யயு: ।
தாட³யித்வா து தத்³தூ³தாம்ஸ்தர்ஜயித்வா புந: புந: ॥ 31॥
தே³வராஜம் ஸமாமோச்ய விமாநே பரமாத்³பு⁴தே ।
உபவேஶ்ய யதா³தூ³தா:கைலாஸம் க³ந்துமுத்ஸுகா: ॥ 32॥
ததா³ யமபுரீமத்⁴யே மஹாகோலாஹலோऽப⁴வத் ।
த⁴ர்மராஜஸ்து தம் ஶ்ருத்வா ஸ்வாலயாத்³ ப³ஹிராக³மத் ॥ 33॥
த்³ரு’ஷ்ட்வாதா² சதுரோ தூ³தாந் ஸாக்ஷாத்³ ருத்³ராநிவாபராந் ।
பூஜயாமாஸ த⁴ர்மஜ்ஞோ த⁴ர்மராஜோ யதா²விதி⁴ ॥ 34॥
ஜ்ஞாநேந சக்ஷுஷா ஸர்வம் வ்ரு’த்தாந்தம் ஜ்ஞாதவாந் யம: ।
ந ப⁴யாத் ப்ரு’ஷ்டவாந் கிஞ்சிச்ச²ம்போ⁴ர்தூ³தாந் மஹாத்மந: ॥ 35॥
பூஜிதா: ப்ரார்தி²தாஸ்தே வை கைலாஸமக³மம்ஸ்ததா³ ।
த³து:³ ஶிவாய ஸாம்பா³ய தம் த³யாவாரிராஶயே ॥ 36॥

த⁴ந்யா ஶிவபுராணஸ்ய கதா² பரமபாவாநீ ।
யஸ்யா: ஶ்ரவணமாத்ரேண பாபீயாநபி முக்திபா⁴க் ॥ 37॥
ஸதா³ஶிவமஹாஸ்தா²நம் பரம் தா⁴ம பரம் பத³ம் ।
யதா³ஹுர்வேத³வித்³வாம்ஸ:ஸர்வலோகோபரி ஸ்தி²தம் ॥ 38॥
ப்³ராஹ்மணா:க்ஷத்ரியா வைஶ்யா: ஶூத்³ரா அந்யேऽபி ப்ராணிந: ।
ஹிம்ஸிதா த⁴நலோபே⁴ந ப³ஹவோ யேந பாபிநா ॥ 39॥
மாத்ரு’பித்ரு’வதூ⁴ஹந்தா வேஶ்யாகா³மீ ச மத்³யப: ।
தே³வராஜோ த்³விஜஸ்தத்ர க³த்வா முக்தோऽப⁴வத் க்ஷணாத் ॥ 40॥
இதி ஶ்ரீஸ்காந்தே³ மஹாபுராணே ஶிவபுராணமாஹாத்ம்யே தே³வராஜமுக்திவர்ணநம்
நாம த்³விதீயோऽத்⁴யாய: ॥ 2॥

0.3 த்ரு’தீயோऽத்⁴யாய: சஞ்சுலாவைராக்³யவர்ணநம்
ஶௌநக உவாச ।
ஸூத ஸூத மஹாபா⁴க³ஸர்வஜ்ஞோऽஸி மஹாமதே ।
த்வத்ப்ரஸாதா³த் க்ரு’தார்தோ²ऽஹம் க்ரு’தார்தோ²ऽஹம் புந: புந: ॥ 1॥
இதிஹாஸமிமம் ஶ்ருத்வா மநோ மேऽதீவ மோத³தே ।
அந்யாமபி கதா²ம் ஶம்போ⁴ர்வத³ ப்ரேமவிவர்தி⁴நீம் ॥ 2॥
நாம்ரு’தம் பிப³தாம் லோகே முக்தி: க்வாபி ஸபா⁴ஜ்யதே ।
ஶம்போ:⁴ கதா²ஸுதா⁴பாநம் ப்ரத்யக்ஷம் முக்திதா³யகம் ॥ 3॥
த⁴ந்யா த⁴ந்யா கதா² ஶம்போ⁴ஸ்த்வம் த⁴ந்யோ த⁴ந்ய ஏவ ச ।
யதா³கர்ணநமாத்ரேண ஶிவலோகம் வ்ரஜேந்நர: ॥ 4॥
ஸூத உவாச ।
ஶ‍்ரு’ணு ஶௌநக வக்ஷ்யாமி த்வத³க்³ரே கு³ஹ்யமப்யுத ।
யதஸ்த்வம் ஶிவப⁴க்தாநாமக்³ரணீர்வேத³வித்தம: ॥ 5॥
ஸமுத்³ரநிகடே தே³ஶே க்³ராமோ பா³ஷ்கலஸம்ஜ்ஞக: ।
வஸந்தி யத்ர பாபிஷ்டா² வேத³த⁴ர்மோஜ்ஜி²தா ஜநா: ॥ 6॥
து³ஷ்டா து³ர்விஷயாத்மாநோ நிர்தை³வா ஜிஹ்மவ்ரு’த்தய: ।

க்ரு’ஷீவலா: ஶஸ்த்ரத⁴ரா: பரஸ்த்ரீபோ⁴கி³ந: க²லா: ॥ 7॥
ஜ்ஞாநவைராக்³யஸத்³த⁴ர்மம் ந ஜாநந்தி பரம் ஹி தே ।
குகதா²ஶ்ரவணாட்⁴யேஷு நிரதா: பஶுபு³த்³த⁴ய: ॥ 8॥
அந்யே வர்ணாஶ்ச குதி⁴ய:ஸ்வத⁴ர்மவிமுகா:² க²லா: ।
குகர்மநிரதா நித்யம் ஸதா³ விஷயிணஶ்ச தே ॥ 9॥
ஸ்த்ரிய:ஸர்வாஶ்ச குடிலா:ஸ்வைரிண்ய: பாபலாலஸா: ।
குதி⁴யோ வ்யபி⁴சாரிண்ய:ஸத்³வ்ரு’த்தாசாரவர்ஜிதா: ॥ 10॥
ஏவம் குஜநஸம்வாஸே க்³ராமே பா³ஷ்கலஸம்ஜ்ஞிதே ।
தத்ரைகோ பி³ந்து³கோ³ நாம விப்ர ஆஸீந்மஹாத⁴ம: ॥ 11॥
ஸ து³ராத்மா மஹாபாபீ ஸுதா³ரோऽபி குமார்க³க:³ ।
வேஶ்யாபதிர்ப³பூ⁴வாத² காமாகுலிதமாநஸ: ॥ 12॥
ஸ்வபத்நீம் சஞ்சுலாம் நாம ஹித்வா நித்யம் ஸுத⁴ர்மிணீம் ।
ரேமே ஸ வேஶ்யயா து³ஷ்ட:ஸ்மரபா³ணப்ரபீடி³த: ॥ 13॥
ஏவம் காலோ வ்யதீயாய மஹாம்ஸ்தஸ்ய குகர்மிண: ।
ஸா ஸ்வத⁴ர்மப⁴யாத் க்லேஶாத் ஸ்மரார்தாபி ச சஞ்சுலா ॥ 14॥
அத² தஸ்யாங்க³நா ஸாபி ப்ரரூட⁴நவயௌவநா ।
அவிஷஹ்யஸ்மராவேஶா ஸ்வத⁴ர்மாத்³விரராம ஹ ॥ 15॥
ஜாரேண ஸங்க³தா ராத்ரௌ ரேமே பாபேந கு³ப்தத: ।
பதித்³ரு’ஷ்டிம் வஞ்சயித்வா ப்⁴ரஷ்டஸத்த்வா குமார்க³கா³ ॥ 16॥
கதா³சித்தாம் து³ராசாராம் ஸ்வபத்நிம் சஞ்சுலாம் முநே ।
ஜாரேண ஸங்க³தாம் ராத்ரௌ த³த³ர்ஶ ஸ்மரவிஹ்வலாம் ॥ 17॥
த்³ரு’ஷ்ட்வா தாம் தூ³ஷிதாம் பத்நீம் குகர்மாஸக்தமாநஸாம் ।
ஜாரேண ஸங்க³தாம் ராத்ரௌ க்ரோதா⁴த்³ து³த்³ராவ வேக³த: ॥ 18॥
தமாக³தம் க்³ரு’ஹே து³ஷ்டமாஜ்ஞாய பி³ந்து³க³ம் க²ல: ।
பலாயிதோ த்³ருதம் ஜாரோ வேக³தஶ்ச²த்³மவாந் ஸ வை ॥ 19॥
அத²ஸ பி³ந்து³க:³ பத்நீம் க்³ரு’ஹீத்வா ஸுது³ராஶய: ।
முஷ்டிப³ந்தே⁴ந ஸந்தர்ஜ்ய புந: புநரதாட³யத் ॥ 20॥

ஸா நாரீ தாடி³தா ப⁴ர்த்ரா சஞ்சுலா ஸ்வைரிணீ க²லா ।
குபிதா நிர்ப⁴யா ப்ராஹ ஸ்வபதிம் பி³ந்து³க³ம் க²லம் ॥ 21॥
சஞ்சுலோவாச ।
ப⁴வாந் ப்ரதிதி³நம் காமம் ரமதே வேஶ்யயா குதீ:⁴ ।
மாம் விஹாய ஸ்வப்த்நீம் ச யுவதீம் பதிஸேவிநீம் ॥ 22॥
ரூபவத்யா யுவத்யாஶ்ச காமாகுலிதசேதஸ: ।
விநா பதிவிஹாரம் ஸ்யாத் கா க³திர்மே ப⁴வாந் வதே³த் ॥ 23॥
அஹம் மஹாரூபவதீ நவயௌவநவிஹ்வலா ।
கத²ம் ஸஹே காமது:³க²ம் தவ ஸங்க³ம் விநார்ததீ: ⁴ ॥ 24॥
ஸூத உவாச ।
இத்யுக்த:ஸ தயா மூர்கோ²மூட⁴தீ⁴ர்ப்³ராஹ்மணோऽத⁴ம: ।
ப்ரோவாச பி³ந்து³க:³ பாபீ ஸ்வத⁴ர்மவிமுக:² க²ல: ॥ 25॥
பி³ந்து³க³ உவாச ।
ஸத்யமேதத்த்வயோக்தம் ஹி காமவ்யாகுலசேதஸா ।
ஹிதம் வக்ஷ்யாமி தஸ்மாத்தே ஶ‍்ரு’ணு காந்தே ப⁴யம் த்யஜ ॥ 26॥
ஜாரைர்விஹர நித்யம் த்வம் சேதஸா நிர்ப⁴யேந வை ।
த⁴நமாகர்ஷ தேப்⁴யோ ஹி த³த்த்வா தேப்⁴ய: பராம் ரதிம் ॥ 27॥
தத்³த⁴நம் தே³ஹிஸர்வம் மே வேஶ்யாஸம்ஸக்தசேதஸ: ।
மஹத்ஸ்வார்த²ம் ப⁴வேந்நூநம் தவாபி ச மமாபி ச ॥ 28॥
ஸூத உவாச ।
இதி ப⁴ர்த்ரு’வச: ஶ்ருத்வா சஞ்சுலா தத்³வதூ⁴ஶ்ச ஸா ।
ததே²தி ப⁴ர்த்ரு’வசநம் ப்ரதிஜக்³ராஹ ஹ்ரு’ஷ்டதீ: ⁴ ॥ 29॥
க்ரு’த்வைவம் ஸமயம் தௌ வை த³ம்பதீ து³ஷ்டமாநஸௌ ।
குகர்மநிரதௌ ஜாதௌ நிர்ப⁴யேந குசேதஸா ॥ 30॥
ஏவம் தயோஸ்து த³ம்பத்யோர்து³ராசாரப்ரவ்ரு’த்தயோ: ।
மஹாந் காலோ வ்யதீயாய நிஷ்ப²லோ மூட⁴சேதஸோ: ॥ 31॥
அத² விப்ர:ஸ குமதிர்பி³ந்து³கோ³ வ்ரு’ஷலீபதி: ।
காலேந நித⁴நம் ப்ராப்தோ ஜகா³ம நரகம் க²ல: ॥ 32॥

பு⁴க்த்வா நரகது:³கா²நி ப³ஹ்வஹாநி ஸ மூட⁴தீ:⁴ ।
விந்த்⁴யேऽப⁴வத் பிஶாசோ ஹி கி³ரௌ பாபீ ப⁴யங்கர: ॥ 33॥
ம்ரு’தே ப⁴ர்தரி தஸ்மிந்வை து³ராசாரேऽத² பி³ந்து³கே³ ।
உவாஸ ஸ்வக்³ரு’ஹே புத்ரைஶ்சிரகாலம் விமூட⁴தீ: ⁴ ॥ 34॥
ஏவம் விஹரதீ ஜாரை:ஸா நாரீ சஞ்சுலாஹ்வயா ।
ஆஸீத் காமரதா ப்ரீதா கிஞ்சிது³த்க்ராந்தயௌவநா ॥ 35॥
ஏகதா³தை³வயோகே³ந ஸம்ப்ராப்தே புண்யபர்வணி ।
ஸா நாரீ ப³ந்து⁴பி: ⁴ ஸார்த⁴ம் கோ³கர்ணம் க்ஷேத்ரமாயயௌ ॥ 36॥
ப்ரஸங்கா³த் ஸா ததா³ க³த்வா கஸ்மிம்ஶ்சித் தீர்த²பாத²ஸி ।
ஸஸ்நௌ ஸாமாந்யதோ யத்ர தத்ர ப³ப்⁴ராம ப³ந்து⁴பி: ⁴ ॥ 37॥
தே³வாலயேऽத² கஸ்மிம்ஶ்சித்³தை³வஜ்ஞமுக²த: ஶுபா⁴ம் ।
ஶுஶ்ராவ ஸத்கதா²ம் ஶம்போ:⁴ புண்யாம் பௌராணிகீம் ச ஸா ॥ 38॥
யோஷிதாம் ஜாரஸக்தாநாம் நரகே யமகிங்கரா: ।
ஸந்தப்தலோஹபரிக⁴ம் க்ஷிபந்தி ஸ்மரமந்தி³ரே ॥ 39॥
இதி பௌராணிகேநோக்தாம் ஶ்ருத்வா வைராக்³யவர்தி⁴நீம் ।
கதா²மாஸீத்³ப⁴யோத்³விக்³நா சகம்பே தத்ர ஸா ச வை ॥ 40॥
கதா²ஸமாப்தௌ ஸா நாரீ நிர்க³தேஷு ஜநேஷு ச ।
பீ⁴தா ரஹஸி தம் ப்ராஹ ஶைவம் ஸம்வாசகம் த்³விஜம் ॥ 41॥
சஞ்சுலோவாச ।
ப்³ரஹ்மந் த்வம் ஶ‍்ரு’ண்வஸத்³வ்ரு’த்தமஜாநந்த்யா ஸ்வத⁴ர்மகம் ।
ஶ்ருத்வா மாமுத்³த⁴ர ஸ்வாமிந் க்ரு’பாம் க்ரு’த்வாதுலாமபி ॥ 42॥
சரிதம் ஸூல்ப³ணம் பாபம் மயா மூட⁴தி⁴யா ப்ரபோ⁴ ।
நீதம் பௌம்ஶ்சல்யத:ஸர்வம் யௌவநம் மத³நாந்த⁴யா ॥ 43॥
ஶ்ருத்வேத³ம் வசநம் தேऽத்³ய வைராக்³யரஸஜ்ரு’ம்பி⁴தம் ।
ஜாதா மஹாப⁴யா ஸாஹம் ஸகம்பாத்தவியோகி³கா ॥ 44॥
தி⁴ங் மாம் மூட⁴தி⁴யம் பாபாம் காமமோஹிதசேதஸம் ।
நிந்த்³யாம் து³ர்விஷயாஸக்தாம் விமுகீ²ம் ஹி ஸ்வத⁴ர்மத: ॥ 45॥
யத³ல்பஸ்ய ஸுக²ஸ்யார்தே²ஸ்வகார்யஸ்ய விநாஶிநம் ।

மஹாபாபம் க்ரு’தம் கோ⁴ரமஜாநந்த்யாதிகஷ்டத³ம் ॥ 46॥
யாஸ்யாமி து³ர்க³திம் காம் காம் கோ⁴ராம் ஹா கஷ்டதா³யிநீம் ।
கோ ஜ்ஞோ யாஸ்யதி மாம் தத்ர குமார்க³ரதமாநஸாம் ॥ 47॥
மரணே யமதூ³தாँஸ்தாந் கத²ம் த்³ரக்ஷ்யே ப⁴யங்கராந் ।
கத²ம் பாஶைர்ப³லாத் கண்டே² ப³த்⁴யமாநா த்⁴ரு’திம் லபே⁴ ॥ 48॥
கத²ம் ஸஹிஷ்யே நரகே க²ண்ட³ஶோ தே³ஹக்ரு’ந்தநம் ।
யாதநாம் தத்ர மஹதீம் து:³க²தா³ம் ச விஶேஷத: ॥ 49॥
தி³வா சேஷ்டாமிந்த்³ரியாணாம் கத²ம் ப்ராப்ஸ்யாமி ஶோசதீ ।
ராத்ரௌ கத²ம் லபி⁴ஷ்யேऽஹம் நித்³ராம் து:³க²பரிப்லுதா ॥ 50॥
ஹா ஹதாஸ்மி ச த³க்³தா⁴ஸ்மி விதீ³ர்ணஹ்ரு’த³யாஸ்மி ச ।
ஸர்வதா²ஹம் விநஷ்டாஸ்மி பாபிநீ ஸர்வதா²ப்யஹம் ॥ 51॥
ஹா விதே⁴ மாம் மஹாபாபே த³த்த்வா து³ஶ்ஶேமுஷீம் ஹடா²த் ।
அபைதி யத் ஸ்வத⁴ர்மாத்³வை ஸர்வஸௌக்²யகராத³ஹோ ॥ 52॥
ஶூலப்ரோதஸ்ய ஶைலாக்³ராத்பததஸ்துங்க³தோ த்³விஜ ।
யத்³து:³க²ம் தே³ஹிநோ கோ⁴ரம் தஸ்மாத் கோடிகு³ணம் மம ॥ 53॥
அஶ்வமேத⁴ஶதம் க்ரு’த்வா க³ங்கா³ம் ஸ்நாத்வா ஶதம் ஸமா: ।
ந ஶுத்³தி⁴ர்ஜாயதே ப்ராயோ மத்பாபஸ்ய க³ரீயஸ: ॥ 54॥
கிம் கரோமி க்வ க³ச்சா²மி கம் வா ஶரணமாஶ்ரயே ।
கஸ்த்ராயதே மாம் லோகேऽஸ்மிந் பதந்தீம் நரகார்ணவே ॥ 55॥
த்வமேவ மே கு³ருர்ப்³ரஹ்மம்ஸ்த்வம் மாதா த்வம் பிதாஸி ச ।
உத்³த⁴ரோத்³த⁴ர மாம் தீ³நாம் த்வாமேவ ஶரணம் க³தாம் ॥ 56॥
ஸூத உவாச ।
இதி ஸஞ்ஜாதநிர்வேதா³ம் பதிதாம் சரணத்³வயே ।
உத்தா²ப்ய க்ரு’பயா தீ⁴மாந் ப³பா⁴ஷே ப்³ராஹ்மண:ஸஹி ॥ 57॥
இதிஶ்ரீஸ்காந்தே³மஹாபுராணேஶிவபுராணமாஹாத்ம்யே சஞ்சுலாவைராக்³யவர்ணநம்
நாம த்ரு’தீயோऽத்⁴யாய: ॥ 3॥

0.4 சதுர்தோ²ऽத்⁴யாய: சஞ்சுலாஸத்³க³திவர்ணநம்
ப்³ராஹ்மண உவாச ।
தி³ஷ்ட்யா காலே ப்ரபு³த்³தா⁴ஸி ஶிவாநுக்³ரஹதோ வராம் ।
இமாம் ஶிவபுராணஸ்ய ஶ்ருத்வா வைராக்³யவத்கதா²ம் ॥ 1॥
மா பை⁴ஷீர்த்³விஜபத்நி த்வம் ஶிவஸ்ய ஶரணம் வ்ரஜ ।
ஶிவாநுக்³ரஹத:ஸர்வம் பாபம் ஸத்³யோ விநஶ்யதி ॥ 2॥
வக்ஷ்யாமி தே பரம் வஸ்து ஶிவகீர்திஸமந்விதம் ।
ப⁴விஷ்யதி க³திர்யேந ஸர்வதா³ தே ஸுகா²வஹா ॥ 3॥
ஸத்கதா²ஶ்ரவணாதே³வ ஜாதா தே மதிரீத்³ரு’ஶீ ।
பஶ்சாத்தாபாந்விதா ஶுத்³தா⁴ வைராக்³யம் விஷயேஷு ச ॥ 4॥
பஶ்சாத்தாப: பாபக்ரு’தாம் பாபாநாம் நிஷ்க்ரு’தி: பரா ।
ஸர்வேஷாம் வர்ணிதம் ஸத்³பி: ⁴ ஸர்வபாபவிஶோத⁴நம் ॥ 5॥
பஶ்சாத்தாபேநைவ ஶுத்³தி:⁴ ப்ராயஶ்சித்தம் கரோதி ஸ: ।
யதோ²பதி³ஷ்டம் ஸத்³பி⁴ர்ஹி ஸர்வபாபவிஶோத⁴நம் ॥ 6॥
ப்ராயஶ்சித்தமதீ⁴க்ரு’த்ய விதி⁴வந்நிர்ப⁴ய: புமாந் ।
ந யாதி ஸுக³திம் ப்ராய: பஶ்சாத்தாபீ ந ஸம்ஶய: ॥ 7॥
ஏதச்சி²வபுராணஸ்ய கதா²ஶ்ரவணதோ யதா² ।
ஜாயதே சித்தஶுத்³தி⁴ர்ஹி ந ததா²ந்யைருபாயத: ॥ 8॥
ஶோத்⁴யமாநம் த³ர்பணம் ஹி யதா² ப⁴வதி நிர்மலம் ।
ததை²தத்கத²யா சேதோ விஶுத்³தி⁴ம் யாத்யஸம்ஶயம் ॥ 9॥
விஶுத்³தே⁴ சேதஸி ஶிவோ ந்ரு’ணாம் திஷ்ட²தி ஸாம்பி³க: ।
ததோ யாதி விஶுத்³தா⁴த்மா ஸாம்ப³ஶம்போ: ⁴ பரம் பத³ம் ॥ 10॥
அத:ஸர்வஸ்ய வர்க³ஸ்யைதத்கதா²ஸாத⁴நம் மதம் ।
ஏதத³ர்த²ம் மஹாதே³வோ நிர்மமே த்வாக்³ரஹாதி³மாம் ॥ 11॥
கத²யா ஸித்⁴யதி த்⁴யாநமநயா கி³ரிஜாபதே: ।
த்⁴யாநாஜ்ஜ்ஞாநம் பரம் தஸ்மாத் கைவல்யம் ப⁴வதி த்⁴ருவம் ॥ 12॥
அஸித்³த⁴ஶங்கரத்⁴யாந: கதா²மேவ ஶ‍்ரு’ணோதி ய: ।
ஸ ப்ராப்யாந்யப⁴வே த்⁴யாநம் ஶம்போ⁴ர்யாதி பராம் க³திம் ॥ 13॥

ஏதத்கதா²ஶ்ரவணத: க்ரு’த்வா த்⁴யாநமுமாபதே: ।
தே பஶ்சாத்தாபிந: பாபா ப³ஹவ:ஸித்³தி⁴மாக³தா: ॥ 14॥
ஸர்வேஷாம் ஶ்ரேயஸாம் பீ³ஜம் ஸத்கதா²ஶ்ரவணம் ந்ரு’ணாம் ।
யதா²வர்த்ம ஸமாராத்⁴யம் ப⁴வப³ந்த⁴க³தா³பஹம் ॥ 15॥
கதா²ஶ்ரவணத: ஶம்போ⁴ர்மநநாச்ச ததோ ஹ்ரு’தா³ ।
நிதி³த்⁴யாஸநதஶ்சைவ சித்தஶுத்³தி⁴ர்ப⁴வத்யலம் ॥ 16॥
அதோ ப⁴க்திர்மஹேஶஸ்ய புத்ராப்⁴யாம் ப⁴வதி த்⁴ருவம் ।
தத³நுக்³ரஹதோ தி³வ்யா ததோ முக்திர்ந ஸம்ஶய: ॥ 17॥
தத்³விஹீந: பஶுர்ஜ்ஞேயோ மாயாப³ந்த⁴நஸக்ததீ: ⁴ ।
ஸம்ஸாரப³ந்த⁴நாந்நைவ முக்தோ ப⁴வதி ஸ த்⁴ருவம் ॥ 18॥
அதோ ஹி த்³விஜபத்நி த்வம் விஷயேப்⁴யோ நிவ்ரு’த்ததீ: ⁴ ।
ஶ‍்ரு’ணு ஶம்போ:⁴ கதா²ம் சைதாம் ப⁴க்த்யா பரமபாவநீம் ॥ 19॥
ஶ‍்ரு’ண்வந்த்யா:ஸத்கதா²மேதாம் ஶங்கரஸ்ய பராத்மந: ।
ஶுத்³தி⁴மேஷ்யதி சேதஸ்தே ததோ முக்திமவாப்ஸ்யஸி ॥ 20॥
த்⁴யாயத: ஶிவபாதா³ப்³ஜம் சேதஸா நிர்மலேந வை ।
ஏகேந ஜந்மநா முக்தி:ஸத்யம் ஸத்யம் வதா³ம்யஹம் ॥ 21॥
ஸூத உவாச ।
இத்யுக்த்வா ஸ த்³விஜவரோ வர:ஶைவ: க்ரு’பார்த்³ரதீ: ⁴ ।
தூஷ்ணீம் ப³பூ⁴வ ஶுத்³தா⁴த்மா ஶிவத்⁴யாநபராயண: ॥ 22॥
அத² பி³ந்து³க³பத்நி ஸா சஞ்சுலாஹ்வா ப்ரஸந்நதீ: ⁴ ।
இத்யுக்தா தேந விப்ரேண ஸமாஸீத்³பா³ஷ்பலோசநா ॥ 23॥
பபாதாரம் த்³விஜேந்த்³ரஸ்ய பாத³யோஸ்தஸ்ய ஹ்ரு’ஷ்டதீ: ⁴ ।
சஞ்சுலா ஸாஞ்ஜலி:ஸா ச க்ரு’தார்தா²ஸ்மீத்யபா⁴ஷத ॥ 24॥
அத² ஸோத்தா²ய ஸாதங்கா ஸாஞ்ஜலிர்க³த்³க³தா³க்ஷரம் ।
தமுவாச மஹாஶைவம் த்³விஜம் வைராக்³யயுக் ஸுதீ:⁴ ॥ 25॥
சஞ்சுலோவாச ।
ப்³ரஹ்மந் ஶைவவர ஸ்வாமிந் த⁴ந்யஸ்த்வம் பரமார்த²த்³ரு’க் ।

பரோபகாரநிரதோ வர்ணநீய:ஸுஸாது⁴ஷு ॥ 26॥
உத்³த⁴ரோத்³த⁴ர மாம் ஸாதோ⁴ பதந்தீம் நரகார்ணவே ।
ஶ்ருத்வா யாம் ஸுகதா²ம் ஶைவீம் புராணார்த²விஜ்ரு’ம்பி⁴தாம் ॥ 27॥
விரக்ததீ⁴ரஹம் ஜாதா விஷயேப்⁴யஶ்ச ஸர்வத: ।
ஸுஶ்ரத்³தா⁴ மஹதீ ஹ்யேதத்புராணஶ்ரவணேऽது⁴நா ॥ 28॥
ஸூத உவாச ।
இத்யுக்த்வா ஸாஞ்ஜலி:ஸா வை ஸம்ப்ராப்ய தத³நுக்³ரஹம் ।
தத்புராணம் ஶ்ரோதுகாமாதிஷ்ட²த்தத்ஸேவநே ரதா ॥ 29॥
அத²ஶைவவரோ விப்ரஸ்தஸ்மிந்நேவ ஸ்த²லே ஸுதீ:⁴ ।
ஸத்கதா²ம் ஶ்ராவயாமாஸ தத்புராணஸ்ய தாம் ஸ்த்ரியம் ॥ 30॥
இத்த²ம் தஸ்மிந் மஹாக்ஷேத்ரே தஸ்மாதே³வ த்³விஜோத்தமாத் ।
கதா²ம் ஶிவபுராணஸ்ய ஸா ஶுஶ்ராவ மஹோத்தமாம் ॥ 31॥
ப⁴க்திஜ்ஞாநவிராகா³ணாம் வர்தி⁴நீம் முக்திதா³யிநீம் ।
ப³பூ⁴வ ஸுக்ரு’தார்தா²ஸா ஶ்ருத்வா தாம் ஸத்கதா²ம் பராம் ॥ 32॥
ஸத்³கு³ரோஸ்தஸ்ய க்ரு’பயா ஶுத்³த⁴சித்தா ச ஸா த்³ருதம் ।
ஶிவாநுக்³ரஹத: ஶம்போ: ⁴ ரூபத்⁴யாநமவாப ஹ ॥ 33॥
இத்த²ம் ஸத்³கு³ருமாஶ்ரித்ய ஸா ப்ராப்தஶிவஸந்மதி: ।
த³த்⁴யௌ முஹுர்முஹு: ஶம்போ⁴ஶ்சிதா³நந்த³மயம் வபு: ॥ 34॥
ஸ்நாத்வா தீர்த²ஜலே நித்யம் ஜடாவல்கலதா⁴ரிணீ ।
ப⁴ஸ்மோத்³தூ⁴லிதஸர்வாங்கீ³ ருத்³ராக்ஷக்ரு’தபூ⁴ஷணா ॥ 35॥
ஶிவநாமஜபாஸக்தா வாக்³யதா மிதபோ⁴ஜநா ।
கு³ரூபதி³ஷ்டமார்கே³ண ஸா ஶிவம் ஸமதோஷயத் ॥ 36॥
ஏவம் தஸ்யாஶ்சஞ்சுலாயா:குர்வந்த்யா த்⁴யாநமுத்தமம் ।
ப³ஹுகாலோ வ்யதீயாய ஶம்போ⁴ஸ்தத்ரைவ ஶௌநக ॥ 37॥
அத² காலேந பூர்ணேந ப⁴க்தித்ரிகஸமந்விதா ।
ஸமுத்ஸஸர்ஜ தே³ஹம் ஸ்வமநாயாஸேந சஞ்சுலா ॥ 38॥
விமாநம் த்³ருதமாயாந்தம் ப்ரேஷிதம் த்ரிபுராரிணா ।
தி³வ்யம் ஸ்வக³ணஸம்யுக்தம் நாநாஶோபா⁴ஸமந்விதம் ॥ 39॥

அத² தத்ர ஸமாரூடா⁴ மஹேஶாநுசரைர்வரை: ।
நீதா ஶிவபுரீம் ஸத்³யோ த்⁴வஸ்தஸர்வமலா ச ஸா ॥ 40॥
தி³வ்யரூபத⁴ரா தி³வ்யா தி³வ்யாவயவஶாலிநீ ।
சந்த்³ரார்த⁴ஶேக²ரா கௌ³ரீ விலஸத்³தி³வ்யபூ⁴ஷணா ॥ 41॥
க³த்வா தத்ர மஹாதே³வம் ஸா த³த³ர்ஶ த்ரிலோசநம் ।
விஷ்ணுப்³ரஹ்மாதி³பி⁴ர்தே³வை: ஸேவ்யமாநம் ஸநாதநம் ॥ 42॥
க³ணேஶப்⁴ரு’ங்கி³நந்தீ³ஶவீரப⁴த்³ரேஶ்வராதி³பி: ⁴ ।
உபாஸ்யமாநம் ஸத்³ப⁴க்த்யா கோடிஸூர்யஸமப்ரப⁴ம் ॥ 43॥
நீலக்³ரீவம் பஞ்சவக்த்ரம் த்ர்யம்ப³கம் சந்த்³ரஶேக²ரம் ।
வாமாங்கே³ பி³ப்⁴ரதம் கௌ³ரீம் வித்³யுத்புஞ்ஜஸமப்ரபா⁴ம் ॥ 44॥
கர்பூரகௌ³ரம் கௌ³ரீஶம் ஸர்வாலங்காரதா⁴ரிணம் ।
ஸிதப⁴ஸ்மலஸத்³தே³ஹம் ஸிதவஸ்த்ரம் மஹோஜ்ஜ்வலம் ॥ 45॥
த்³ரு’ஷ்ட்வைவம் ஶங்கரம் நாரீ ஸா முமோதா³தி சஞ்சுலா ।
ஸுஸம்ப்⁴ரமாந்மஹாப்ரீதா ப்ரணநாம புந: புந: ॥ 46॥
ஸாஞ்ஜலி:ஸா முதா³ ப்ரேம்ணா ஸந்துஷ்டா ச விநீதகா ।
ஆநந்தா³ஶ்ருஜலைர்யுக்தா ரோமஹர்ஷஸமந்விதா ॥ 47॥
அத²ஸா வை கருணயா பார்வத்யா ஶங்கரேண ச ।
ஸமாநீதோபகண்ட²ம் ஹி ஸுத்³ரு’ஷ்ட்யா ச விலோகிதா ॥ 48॥
பார்வத்யா ஸா க்ரு’தா ப்ரீத்யா ஸ்வஸகீ² தி³வ்யரூபிணீ ।
தி³வ்யஸௌக்²யாந்விதா தத்ர சஞ்சுலா பி³ந்து³க³ப்ரியா ॥ 49॥
தஸ்மிँல்லோகே பராநந்த³க⁴நஜ்யோதிஷி ஶாஶ்வதே ।
லப்³த்⁴வா நிவாஸமசலம் லேபே⁴ ஸுக²மநாஹதம் ॥ 50॥
இதி ஶ்ரீஸ்காந்தே³மஹாபுராணே ஶிவபுராணமாஹாத்ம்யே சஞ்சுலாஸத்³க³திவர்ணநம்
நாம சதுர்தோ²ऽத்⁴யாய: ॥ 4॥

0.5 பஞ்சம்ऽத்⁴யாய: பி³ந்து³க³ஸத்³க³திவர்ணநம்

ஶௌநக உவாச ।
ஸூத ஸூத மஹாபா⁴க³ த⁴ந்யஸ்த்வம் ஶிவஸக்ததீ: ⁴ ।
ஶ்ராவிதேயம் கதா²ஸ்மாகமத்³பு⁴தா ப⁴க்திவர்தி⁴நீ ॥ 1॥
தத்ர க³த்வா கிம் சகார சஞ்சுலா ப்ராப்தஸத்³க³தி: ।
தத் த்வம் வத³ விஶேஷேண தத்பதேஶ்ச மஹாமதே ॥ 2॥
ஸூத உவாச ।
ஸா கதா³சிது³மாம் தே³வீமுபக³ம்ய ப்ரணம்ய ச ।
ஸுதுஷ்டாவ கரௌ ப³த்³த்⁴வா பரமாநந்த³ஸம்ப்லுதா ॥ 3॥
சஞ்சுலோவாச ।
கி³ரிஜே ஸ்கந்த³மாதஸ்த்வம் ஸேவிதா ஸர்வதா³ நரை: ।
ஸர்வாஸௌக்²யப்ரதே³ ஶம்பு⁴ப்ரியே ப்³ரஹ்மஸ்வரூபிணி ॥ 4॥
விஷ்ணுப்³ரஹ்மாதி³பி⁴ஸ்ஸேவ்யா ஸகு³ணா நிர்கு³ணாபி ச ।
த்வமாத்³யா ப்ரக்ரு’திஸ்ஸூக்ஷ்மா ஸச்சிதா³நந்த³ரூபிணீ ॥ 5॥
ஸ்ரு’ஷ்டிஸ்தி²திலயகரீ த்ரிகு³ணா த்ரிஸுராலயா ।
ப்³ரஹ்மவிஷ்ணுமஹேஶாநாம் ஸுப்ரதிஷ்டா²கரா பரா ॥ 6॥
ஸூத உவாச ।
இதி ஸ்துத்வா மஹேஶீம் தாம் சஞ்சுலா ப்ராப்தஸத்³க³தி: ।
விரராம நதஸ்கந்தா⁴ ப்ரேமபூர்ணாஶ்ருலோசநா ॥ 7॥
தத:ஸா கருணாவிஷ்டா பார்வதீ ஶங்கரப்ரியா ।
தாமுவாச மஹாப்ரீத்யா சஞ்சுலாம் ப⁴க்தவத்ஸலா ॥ 8॥
பார்வத்யுவாச ।
சஞ்சுலே ஸகி²ஸுப்ரீதாநயா ஸ்துத்யாஸ்மி ஸுந்த³ரி ।
கிம் யாசஸே வரம் ப்³ரூஹி நாதே³யம் வித்³யதே தவ ॥ 9॥
ஸூத உவாச ।
இத்யுக்தா ஸா கி³ரிஜயா சஞ்சுலா ஸுப்ரணம்ய தாம் ।
பர்யப்ரு’ச்ச²த ஸுப்ரீத்யா ஸாஞ்ஜலிர்நதமஸ்தகா ॥ 10॥
சஞ்சுலோவாச ।

மம ப⁴ர்தாது⁴நா க்வாஸ்தே நைவ ஜாநாமி தத்³க³திம் ।
தேந யுக்தா யதா²ஹம் வை ப⁴வாமி கி³ரிஜேऽநகே⁴ ॥ 11॥
ததை²வ குரு கல்யாணி க்ரு’பயா தீ³நவத்ஸலே ।
மஹாதே³வி மஹேஶாநி ப⁴ர்தா மே வ்ரு’ஷலீபதி: ।
மத்த: பூர்வம் ம்ரு’த: பாபீ ந ஜாநே காம் க³திம் க³த: ॥ 12॥
ஸூத உவாச ।
இத்யாகணர்ய வசஸ்தஸ்யாஶ்சஞ்சுலாயா ஹி பார்வதீ ।
ப்ரத்யுவாச ஸுஸம்ப்ரீத்யா கி³ரிஜா நயவத்ஸலா ॥ 13॥
கி³ரிஜோவாச ।
ஸூதே ப⁴ர்தா பி³ந்து³கா³ஹ்வோ மஹாபாபீ து³ராஶய: ।
வேஶ்யாபோ⁴கீ³ மஹாமூடோ⁴ ம்ரு’த்வா ஸ நரகம் க³த: ॥ 14॥
பு⁴க்த்வா நரகது:³கா²நி விவிதா⁴ந்யமிதா:ஸமா: ।
பாபஶேஷேண பாபாத்மா விந்த்⁴யே ஜாத: பிஶாசக: ॥ 15॥
இதா³நீம் ஸ பிஶாசோऽஸ்தி நாநாக்லேஶஸமந்வித: ।
தத்ரைவ வாதபு⁴க்³து³ஷ்ட:ஸர்வகஷ்டவஹ:ஸதா³ ॥ 16॥
ஸூத உவாச ।
இதி கௌ³ர்யா வச: ஶ்ருத்வா சஞ்சுலா ஸா ஶுப⁴வ்ரதா ।
பதிது:³கே²ந மஹதா து:³கி²தாஸீத்ததா³ கில ॥ 17॥
ஸமாதா⁴ய ததஶ்சித்தம் ஸுப்ரணம்ய மஹேஶ்வரீம் ।
புந: பப்ரச்ச²ஸா நாரீ ஹ்ரு’த³யேந விதூ³யதா ॥ 18॥
சஞ்சுலோவாச ।
மஹேஶ்வரி மஹாதே³வி க்ரு’பாம் குரு மமோபரி ।
ஸமுத்³த⁴ர பதிம் மேऽத்³ய து³ஷ்டகர்மகரம் க²லம் ॥ 19॥
கேநோபாயேந மே ப⁴ர்தா பாபாத்மா ஸ குபு³த்³தி⁴மாந் ।
ஸத்³க³திம் ப்ராப்நுயாத்³தே³வி தத்³வதா³ஶு நமோऽஸ்து தே ॥ 20॥
ஸூத உவாச ।
இத்யாகர்ண்ய வசஸ்தஸ்யா: பார்வதீ ப⁴க்தவத்ஸலா ।
ப்ரத்யுவாச ப்ரஸந்நாத்மா சஞ்சுலாம் ஸ்வஸகி²ம் ச தாம் ॥ 21॥

பார்வத்யுவாச ।
ஶ‍்ரு’ணுயாத்³யதி³ தே ப⁴ர்தா புண்யாம் ஶிவகதா²ம் பராம் ।
நிஸ்தீர்ய து³ர்க³திம் ஸர்வாம் ஸத்³க³திம் ப்ராப்நுயாதி³தி ॥ 22॥
இதி கௌ³ர்யா வச: ஶ்ருத்வாம்ரு’தாக்ஷரமதா²த³ராத் ।
க்ரு’தாஞ்ஜாலிர்நதஸ்கந்தா⁴ ப்ரணநாம புந: புந: ॥ 23॥
தத்கதா²ஶ்ரவணம் ப⁴ர்து:ஸர்வபாபவிஶுத்³த⁴யே ।
ஸத்³க³திப்ராப்தயே சைவ ப்ரார்த²யாமாஸ தாம் ததா³ ॥ 24॥
ஸூத உவாச ।
தயா முஹுர்முஹுர்நார்யா ப்ரார்த்²யமாநா ஶிவப்ரியா ।
கௌ³ரீ க்ரு’பாந்விதாஸீத் ஸா மஹேஶீ ப⁴க்தவத்ஸலா ॥ 25॥
அத² தும்பு³ருமாஹூய ஶிவஸத்கீர்திகா³யகம் ।
ப்ரீத்யா க³ந்த⁴ர்வராஜம் ஹி கி³ரிகந்யேத³மப்³ரவீத் ॥ 26॥
கி³ரிஜோவாச ।
ஹே தும்பு³ரோ ஶிவப்ரீத மம மாநஸகாரக ।
ஸஹாநயா விந்த்⁴யஶைலம் ப⁴த்³ரம் தே க³ச்ச²ஸத்வரம் ॥ 27॥
ஆஸ்தே தத்ர மஹாகோ⁴ர: பிஶாசோऽதிப⁴யங்கர: ।
தத்³வ்ரு’த்தம் ஶ‍்ரு’ணுஸுப்ரீத்யாதி³த:ஸர்வம் ப்³ரவீமி தே ॥ 28॥
புராப⁴வே பிஶாச:ஸ பி³ந்து³கா³ஹ்வோऽப⁴வத்³ த்³விஜ: ।
அஸ்யா நார்யா: பதிர்து³ஷ்டோ மத்ஸக்²யா வ்ரு’ஷலீபதி: ॥ 29॥
ஸ்நாநஸந்த்⁴யாக்ரியாஹீநோऽஶௌச: க்ரோத⁴விமூட⁴தீ: ⁴ ।
து³ர்ப⁴க்ஷீ ஸஜ்ஜநத்³வேஷீ து³ஷ்பரிக்³ரஹகாரக: ॥ 30॥
ஹிம்ஸக: ஶஸ்த்ரதா⁴ரீ ச ஸவ்யஹஸ்தேந போ⁴ஜநீ ।
தீ³நாநாம் பீட³க: க்ரூர: பரவேஶ்மப்ரதீ³பக: ॥ 31॥
சாண்டா³லாபி⁴ரதோ நித்யம் வேஶ்யாபோ⁴கீ³ மஹாக²ல: ।
ஸ்வபத்நித்யாக³க்ரு’த் பாபீ து³ஷ்டஸங்க³ரதஸ்ததா³ ॥ 32॥
தேந வேஶ்யாகுஸங்கே³ந ஸுக்ரு’தம் நாஶிதம் மஹத் ।
வித்தலோபே⁴ந மஹிஷீ நிர்ப⁴யா ஜாரிணீ க்ரு’தா ॥ 33॥
ஆம்ரு’த்யோ:ஸ து³ராசாரீ காலேந நித⁴நம் க³த: ।

யயௌ யமபுரம் கோ⁴ரம் போ⁴க³ஸ்தா²நம் ஹி பாபிநாம் ॥ 34॥
தத்ர பு⁴க்த்வா ஸ து³ஷ்டாத்மா நரகாநி ப³ஹூநி ச ।
இதா³நீம் ஸ பிஶாசோऽஸ்தி விந்த்⁴யேऽத்³ரௌ பாபபு⁴க் க²ல: ॥ 35॥
தஸ்யாக்³ரே பரமாம் புண்யாம் ஸர்வபாபவிநாஶிநீம் ।
தி³வ்யாம் ஶிவபுராணஸ்ய கதா²ம் கத²ய யத்நத: ॥ 36॥
த்³ருதம் ஶிவபுராணஸ்ய கதா²ஶ்ரவணத: பராத் ।
ஸர்வபாபவிஶுத்³தா⁴த்மா ஹாஸ்யதி ப்ரேததாம் ச ஸ: ॥ 37॥
முக்தம் ச து³ர்க³தேஸ்தம் வை பி³ந்து³க³ம் த்வம் பிஶாசகம் ।
மதா³ஜ்ஞயா விமாநேந ஸமாநய ஶிவாந்திகம் ॥ 38॥
ஸூத உவாச ।
இத்யாதி³ஷ்டோ மஹேஶாந்யா க³ந்த⁴ர்வேந்த்³ரஶ்ச தும்பு³ரு: ।
முமுதே³ऽதீவ மநஸி பா⁴க்³யம் நிஜமவர்ணயத் ॥ 39॥
ஆருஹ்ய ஸுவிமாநம் ஸ ஸத்யா தத்ப்ரியயா ஸஹ ।
யயௌ விந்த்⁴யாசலே ஸோऽரம் யத்ராஸ்தே நாரத³ப்ரிய: ॥ 40॥
தத்ராபஶ்யத் பிஶாசம் தம் மஹாகாயம் மஹாஹநும் ।
ப்ரஹஸந்தம் ருத³ந்தம் ச வல்க³ந்தம் விகடாக்ரு’திம் ॥ 41॥
ப³லாஜ்ஜக்³ராஹ தம் பாஶை: பிஶாசம் சாதிபீ⁴கரம் ।
தும்பு³ருஶ்ஶிவஸத்கீர்திகா³யகஶ்ச மஹாப³லீ ॥ 42॥
அதோ² ஶிவபுராணஸ்ய வாசநார்த²ம் ஸ தும்பு³ரு: ।
நிஶ்சித்ய ரசநாம் சக்ரே மஹோத்ஸவஸமந்விதாம் ॥ 43॥
பிஶாசம் தாரிதும் தே³வ்யா: ஶாஸநாத்தும்பு³ருர்க³த: ।
விந்த்⁴யம் ஶிவபுராணம் ஸ ஹ்யத்³ரிம் ஶ்ராவயிதும் பரம் ॥ 44॥
இதி கோலாஹலோ ஜாத:ஸர்வலோகேஷு வை மஹாந் ।
தத்ர தச்ச்²ரவணார்தா²ய யயுர்தே³வர்ஷயோ த்³ருதம் ॥ 45॥
ஸமாஜஸ்தத்ர பரமோऽத்³பு⁴தஶ்சாஸீச்சு²பா⁴வஹ: ।
தேஷாம் ஶிவபுராணஸ்யாக³தாநாம் ஶ்ரோதுமாத³ராத் ॥ 46॥
பிஶாசமத² தம் பாஶைர்ப³த்³த்⁴வா ஸமுபவேஶ்ய ச ।
தும்பு³ருர்வல்லகீஹஸ்தோ ஜகௌ³ கௌ³ரீபதே: கதா²ம் ॥ 47॥

ஆரப்⁴ய ஸம்ஹிதாமாத்³யாம் ஸப்தமீஸம்ஹிதாவதி⁴ ।
ஸ்பஷ்டம் ஶிவபுராணம் ஹி ஸமாஹாத்ம்யம் ஸமாவத³த் ॥ 48॥
ஶ்ருத்வா ஶிவபுராணம் து ஸப்தஸம்ஹிதமாத³ராத் ।
ப³பூ⁴வு:ஸுக்ரு’தார்தா²ஸ்தே ஸர்வே ஶ்ரோதார ஏவ ஹி ॥ 49॥
ஸ பிஶாசோ மஹாபுண்யம் ஶ்ருத்வா ஶிவபுராணகம் ।
விதூ⁴ய கலுஷம் ஸர்வம் ஜஹௌ பைஶாசிகம் வபு: ॥ 50॥
தி³வ்யரூபோ ப³பூ⁴வாஶு கௌ³ரவர்ண:ஸிதாம்ஶுக: ।
ஸர்வாலங்காரதீ³ப்தாங்க³ஸ்த்ரிநேத்ரஶ்சந்த்³ரஶேக²ர: ॥ 51॥
தி³வ்யம் தி³வ்யவபுர்பூ⁴த்வா தயா ஸ நிஜகாந்தயா ।
ஜகௌ³ஸ்வயமபி ஶ்ரீமாம்ஶ்சரிதம் பார்வதீபதே: ॥ 52॥
தத்³வதூ⁴மிதி ஸந்த்³ரு’ஷ்ட்வா ஸர்வே தே³வர்ஷயஶ்ச தே ।
ப³பூ⁴வுர்விஸ்மிதாஶ்சித்தே பரமாநந்த³ஸம்யுதா: ॥ 53॥
ஸுக்ரு’தார்தா² மஹேஶஸ்ய ஶ்ருத்வா சரிதமத்³பு⁴தம் ।
ஸ்வம் ஸ்வம் தா⁴ம யயு: ப்ரீத்யா ஶம்ஸந்த: ஶாங்கரம் யஶ: ॥ 54॥
பி³ந்து³க:³ ஸோऽபி தி³வ்யாத்மா ஸுவிமாநஸ்தி²த:ஸுகீ² ।
ஸ்வகாந்தாபார்ஶ்வக:³ஶ்ரீமாஞ்சு²ஶுபே⁴ऽதீவ க²ஸ்தி²த: ॥ 55॥
அத² கா³யந் மஹேஶஸ்ய ஸுகு³ணாந் ஸுமநோஹராந் ।
ஸதும்பு³ருர்ஜகா³மாஶு ஸகாந்த: ஶாங்கரம் பத³ம் ॥ 56॥
ஸுஸத்க்ரு’தோ மஹேஶேந பார்வத்யா ச ஸ பி³ந்து³க:³ ।
ஸ்வக³ணஶ்ச க்ரு’த: ப்ரீத்யா ஸாப⁴வத்³கி³ரிஜாஸகீ² ॥ 57॥
தஸ்மிँல்லோகே பராநந்தே³ க⁴நஜ்யோதிஷி ஶாஶ்வதே ।
லப்³த்⁴வா நிவாஸமசலம் லபே⁴தே பரமம் ஸுக²ம் ॥ 58॥
இத்யேதத் கதி²தம் புண்யமிதிஹாஸமகா⁴பஹம் ।
ஶிவாஶிவபராநந்த³ம் நிர்மலம் ப⁴க்திவர்த⁴நம் ॥ 59॥
ய இத³ம் ஶ‍்ரு’ணுயாத்³ப⁴க்த்யா கீர்தயேத்³வா ஸமாஹித: ।
ஸ பு⁴க்த்வா விபுலாந் போ⁴கா³நந்தே முக்திமவாப்நுயாத் ॥ 60॥

இதிஶ்ரீஸ்காந்தே³மஹாபுராணேஶிவபுராணமாஹாத்ம்யே பி³ந்து³க³ஸத்³க³திவர்ணநம்
நாம பஞ்சமோऽத்⁴யாய: ॥ 5॥

0.6ஷஷ்டோ²ऽத்⁴யாய: ஶ்ரவணவிதி⁴வர்ணநம்
ஶௌநக உவாச ।
ஸூத ஸூத மஹாப்ராஜ்ஞ வ்யாஸஶிஷ்ய நமோऽஸ்து தே ।
த⁴ந்யஸ்த்வம் ஶைவவர்யோऽஸி வர்ணநீயமஹத்³கு³ண: ॥ 1॥
ஶ்ரீமச்சி²வபுராணஸ்ய ஶ்ரவணஸ்ய விதி⁴ம் வத³ ।
யேந ஸர்வம் லபே⁴ச்ச்²ரோதா ஸம்பூர்ணம் ப²லமுத்தமம் ॥ 2॥
ஸூத உவாச ।
அத² தே ஸம்ப்ரவக்ஷ்யாமி ஸம்பூர்ணப²லஹேதவே ।
விதி⁴ம் ஶிவபுராணஸ்ய ஶௌநக ஶ்ரவணே முநே ॥ 3॥
தை³வஜ்ஞம் ச ஸமாஹூய ஸந்தோஷ்ய ச ஜநாந்வித: ।
முஹூர்தம் ஶோத⁴யேச்சு²த்³த⁴ம் நிர்விக்⁴நேந ஸமாப்தயே ॥ 4॥
வார்தா ப்ரேஷ்யா ப்ரயத்நேந தே³ஶே தே³ஶே ச ஸா ஶுபா⁴ ।
ப⁴விஷ்யதி கதா²ஶைவீ ஆக³ந்தவ்யம் ஶுபா⁴ர்தி²பி:⁴ ॥ 5॥
து³ரே ஹரிகதா:² கேசித்³ து³ரே ஶங்கரகீர்தநா: ।
ஸ்த்ரிய: ஶூத்³ராத³யோ யே ச போ³த⁴ஸ்தேஷாம் ப⁴வேத்³யத: ॥ 6॥
தே³ஶே தே³ஶே ஶாம்ப⁴வா யே கீர்தநஶ்ரவணோத்ஸுகா: ।
தேஷாமாநயநம் கார்யம் தத்ப்ரகாரார்த²மாத³ராத் ॥ 7॥
ப⁴விஷ்யதி ஸமாஜோऽத்ர ஸாதூ⁴நாம் பரமோத்ஸவ: ।
பாராயணே புராணஸ்ய ஶைவஸ்ய பரமாத்³பு⁴த: ॥ 8॥
ஶ்ரீமச்சி²வபுராணாஹ்வரஸபாநாய சாத³ராத் ।
ஆயாந்த்வரம் ப⁴வந்தஶ்ச க்ரு’பயா ப்ரேமதத்பரா: ॥ 9॥
நாவகாஶோ யதி³ ப்ரேம்ணாக³ந்தவ்யம் தி³நமேககம் ।
ஸர்வதா²க³மநம் கார்யம் து³ர்லபா⁴ ச க்ஷணஸ்தி²தி: ॥ 10॥
தேஷாமாஹ்வாநமேவம் ஹி கார்யம் ஸவிநயம் முதா³ ।
ஆக³தாநாம் ச தேஷாம் ஹி ஸர்வதா² கார்ய ஆத³ர: ॥ 11॥

ஶிவாலயே ச தீர்தே² வா வநே வாபி க்³ரு’ஹேऽத²வா ।
கார்யம் ஶிவபுராணஸ்ய ஶ்ரவணஸ்த²லமுத்தமம் ॥ 12॥
கார்யம் ஸம்ஶோத⁴நம் பூ⁴மேர்லேபநம் தா⁴துமண்ட³நம் ।
விசித்ரா ரசநா தி³வ்யா மஹோத்ஸவபுரஸ்ஸரம் ॥ 13॥
க்³ரு’ஹோபஸ்கரமுத்³த்⁴ரு’த்ய நிகி²லம் தத³யோக்³யகம் ।
ஏகாந்தே க்³ரு’ஹகோணே சாத்³ரு’ஶ்யே யத்நாந்நிவேஶயேத் ॥ 14॥
கர்தவ்யோ மண்ட³போऽத்யுச்சை: கத³லீஸ்தம்ப⁴மண்டி³த: ।
ப²லபுஷ்பாதி³பி⁴ஸ்ஸம்யக்³விஷ்வக்³வைதாநராஜித: ॥ 15॥
சதுர்த்³தி³க்ஷு த்⁴வஜாரோபஸ்ஸபதாக:ஸுஶோப⁴ந: ।
ஸுப⁴க்தி:ஸர்வதா² கார்யா ஸர்வாநந்த³விதா⁴யிநீ ॥ 16॥
ஸங்கல்ப்யமாஸநம் தி³வ்யம் ஶங்கரஸ்ய பராத்மந: ।
வக்துஶ்சாபி ததா² தி³வ்யமாஸநம் ஸுக²ஸாத⁴நம் ॥ 17॥
ஶ்ரோத்ரூ’ணாம் கல்பநீயாநி ஸுஸ்த²லாநி யதா²ர்ஹத: ।
அந்யேஷாம் ச ஸ்த²லாந்யேவ ஸாதா⁴ரணதயா முநே ॥ 18॥
விவாஹே யாத்³ரு’ஶம் சித்தம் தாத்³ரு’ஶம் கார்யமேவ ஹி ।
அந்யா சிந்தா விநிர்வார்யா ஸர்வா ஶௌநக லௌகிகீ ॥ 19॥
உத³ங்முகோ² ப⁴வேத்³வக்தா ஶ்ரோதா ப்ராக்³வத³நஸ்ததா² ।
வ்யுத்க்ரம: பாத³யோர்ஜ்ஞேயோ விரோதோ⁴ நாஸ்தி கஶ்சந: ॥ 20॥
அத²வா பூர்வதி³க்³ஜ்ஞேயா பூஜ்யபூஜகமத்⁴யத: ।
அத²வா ஸம்முகே² வக்து: ஶ்ரோத்ரூ’ணாமாநநம் ஸ்ம்ரு’தம் ॥ 21॥
வ்யாஸாஸநஸமாரூடோ⁴ யதா³ பௌராணிகோ த்³விஜ: ।
அஸமாப்தௌ ப்ரஸங்க³ஸ்ய நமஸ்குர்யாந்ந கஸ்யசித் ॥ 22॥
பா³லோ யுவாத² வ்ரு’த்³தோ⁴ வா த³ரித்³ரோ வாபி து³ர்ப³ல: ।
புராணஜ்ஞ:ஸதா³ வந்த்³ய: பூஜ்யஶ்ச ஸுக்ரு’தார்தி²பி: ⁴ ॥ 23॥
நீசபு³த்³தி⁴ம் ந குர்வீத புராணஜ்ஞே கதா³சந ।
யஸ்ய வக்த்ரோத்³க³தா வாணீ காமதே⁴நு: ஶரீரிணாம் ॥ 24॥
கு³ரவ:ஸந்தி ப³ஹவோ ஜந்மதோ கு³ணதஶ்ச வை ।
பரோ கு³ரு: புராணஜ்ஞஸ்தேஷாம் மத்⁴யே விஶேஷத: ॥ 25॥

ப⁴வகோடிஸஹஸ்ரேஷு பூ⁴த்வா பூ⁴த்வாவஸீத³தாம் ।
யோ த³தா³தி பராம் முக்திம் கோऽந்யஸ்தஸ்மாத் பரோ கு³ரு: ॥ 26॥
புராணஜ்ஞ: ஶுசிர்த³க்ஷ: ஶாந்தோ விஜிதமத்ஸர: ।
ஸாது: ⁴ காருண்யவாந் வாக்³மீ வதே³த் புண்யகதா²மிமாம் ॥ 27॥
ஆஸூர்யோத³யமாரப்⁴ய ஸார்த⁴த்ரிப்ரஹராந்தகம் ।
கதா² ஶிவபுராணஸ்ய வாச்யா ஸம்யக் ஸுதீ⁴மதா ॥ 28॥
யே தூ⁴ர்தா யே ச து³ர்வ்ரு’த்தா யே சாந்யே விஜிகீ³ஷவ: ।
தேஷாம் குடிலவ்ரு’த்தீநாமக்³ரே நைவ வதே³த் கதா²ம் ॥ 29॥
ந து³ர்ஜநஸமாகீர்ணே ந து த³ஸ்யுஸமாவ்ரு’தே ।
தே³ஶே ந தூ⁴ர்தஸத³நே வதே³த் புண்யகதா²மிமாம் ॥ 30॥
கதா²விராம: கர்தவ்யோ மத்⁴யாந்ஹே ஹி முஹூர்தகம் ।
மலமூத்ரோத்ஸர்ஜநார்த²ம் தத்கதா²கீர்தநாந்நரை: ॥ 31॥
வக்த்ரா க்ஷௌரம் ஹி ஸங்கார்யம் தி³நாத³ர்வாக்³வ்ரதாப்தயே ।
கார்யம் ஸங்க்ஷேபதோ நித்யகர்ம ஸர்வம் ப்ரயத்நத: ॥ 32॥
வக்து: பார்ஶ்வே ஸஹாயார்த²மந்ய:ஸ்தா²ப்யஸ்ததா²வித: ⁴ ।
பண்டி³த:ஸம்ஶயச்சே²த்தா லோகபோ³த⁴நதத்பர: ॥ 33॥
கதா²விக்⁴நவிநாஶார்த²ம் க³ணநாத²ம் ப்ரபூஜயேத் ।
கதா²தீ⁴ஶம் ஶிவம் ப⁴க்த்யா புஸ்தகம் ச விஶேஷத: ॥ 34॥
கதா²ம் ஶிவபுராணஸ்ய ஶ‍்ரு’ணுயாதா³த³ராத்ஸுதீ: ⁴ ।
ஶ்ரோதா ஸுவிதி⁴நா ஶுத்³த:⁴ ஶுத்³த⁴சித்த: ப்ரஸந்நதீ: ⁴ ॥ 35॥
அநேககர்மவிப்⁴ராந்த: காமாதி³ஷட்³விகாரவாந் ।
ஸ்த்ரைண: பாக²ண்ட³வாதீ³ ச வக்தா ஶ்ரோதா ந புண்யபா⁴க் ॥ 36॥
லோகசிந்தாம் த⁴நாகா³ரபுத்ரசிந்தாம் வ்யுத³ஸ்ய ச ।
கதா²சித்த: ஶுத்³த⁴மதி:ஸ லபே⁴த் ப²லமுத்தமம் ॥ 37॥
ஶ்ரத்³தா⁴ப⁴க்திஸமாயுக்தா நாந்யகார்யேஷு லாலஸா: ।
வாக்³யதா: ஶுசயோऽவ்யக்³ரா: ஶ்ரோதார: புண்யபா⁴கி³ந: ॥ 38॥
அப⁴க்தா யே கதா²ம் புண்யாம் ஶ‍்ரு’ண்வந்தீமாம் நராத⁴மா: ।

தேஷாம் ஶ்ரவணஜம் நாஸ்தி ப²லம் து:³க²ம் ப⁴வே ப⁴வே ॥ 39॥
அஸம்பூஜ்ய புராணம் யே யதா²ஶக்த்யா ஹ்யுபாயநை: ।
ஶ‍்ரு’ண்வந்தீமாம் கதா²ம் மூடா: ⁴ ஸ்யுர்த³ரித்³ரா ந பாவநா: ॥ 40॥
கதா²யாம் கத்²யமாநாயாம் க³ச்ச²ந்த்யந்யத்ர யே நரா: ।
போ⁴கா³ந்தரே ப்ரணஶ்யந்தி தேஷாம் தா³ராதி³ஸம்பத:³ ॥ 41॥
ஸோஷ்ணீஷமஸ்தகா யே ச ஶ‍்ரு’ண்வந்தீமாம் கதா²ம் நரா: ।
தத்புத்ராஶ்ச ப்ரஜாயந்தே பாபிந:குலதூ³ஷகா: ॥ 42॥
தாம்பூ³லம் ப⁴க்ஷயந்தோ யே ஶ‍்ரு’ண்வந்தீமாம் கதா²ம் நரா: ।
ஸ்வவிஷ்டா²ம் கா²த³யந்த்யேதாந்நரகே யமகிங்கரா: ॥ 43॥
யே ச துங்கா³ஸநாரூடா: ⁴ ஶ‍்ரு’ண்வந்தீமாம் கதா²ம் நரா: ।
பு⁴க்த்வா தே நரகாந் ஸர்வாம்ஸ்தத: காகா ப⁴வந்தி ஹி ॥ 44॥
யே வீராத்³யாஸநாரூடா:⁴ ஶ‍்ரு’ண்வந்தீமாம் கதா²ம் ஶுபா⁴ம் ।
பு⁴க்தவா தே நரகாந் ஸர்வாந்விஷவ்ரு’க்ஷா ப⁴வந்தி வை ॥ 45॥
அஸம்ப்ரணம்ய வக்தாரம் கதா²ம் ஶ‍்ரு’ண்வந்தி யே நரா: ।
பு⁴க்த்வா தே நரகாந் ஸர்வாந் ப⁴வந்த்யர்ஜுநபாத³பா: ॥ 46॥
அநாதுரா: ஶயாநா யே ஶ‍்ரு’ண்வந்தீமாம் கதா²ம் நரா: ।
பு⁴க்த்வா தே நரகாந் ஸர்வாந் ப⁴வந்த்யஜக³ராத³ய: ॥ 47॥
வக்து:ஸமாஸநாரூடா⁴ யே ஶ‍்ரு’ண்வந்தி கதா²மிமாம் ।
கு³ருதல்பஸமம் பாபம் ப்ராப்யதே நாரகை:ஸதா³ ॥ 48॥
யே நிந்த³ந்தி ச வக்தாரம் கதா²ம் சேமாம் ஸுபாவநீம் ।
ப⁴வந்தி ஶுநகா பு⁴க்த்வா து:³க²ம் ஜந்மஶதம் ஹி தே ॥ 49॥
கதா²யாம் வர்தமாநாயாம் து³ர்வாத³ம் யே வத³ந்தி ஹி ।
பு⁴க்த்வா தே நரகாந் கோ⁴ராந் ப⁴வந்தி க³ர்த³பா⁴ஸ்தத: ॥ 50॥
கதா³சிந்நாபி ஶ‍்ரு’ண்வந்தி கதா²மேதாம் ஸுபாவநீம் ।
பு⁴க்த்வா தே நரகாந் கோ⁴ராந் ப⁴வந்தி வநஸூகரா: ॥ 51॥
கதா²யாம் கீர்த்யமாநாயாம் விக்⁴நம் குர்வந்தி யே க²லா: ।
கோட்யப்³த³ம் நரகாந் பு⁴க்த்வா ப⁴வந்தி க்³ராமஸூகரா: ॥ 52॥

ஏவம் விசார்ய ஶுத்³தா⁴த்மா ஶ்ரோதா வக்த்ரு’ஸுப⁴க்திமாந் ।
கதா²ஶ்ரவணஹேதோர்ஹி ப⁴வேத் ப்ரீத்யோத்³யத:ஸுதீ: ⁴ ॥ 53॥
கதா²விக்⁴நவிநாஶார்த²ம் க³ணேஶம் பூஜயேத் புரா ।
நித்யம் ஸம்பாத்³ய ஸங்க்ஷேபாத் ப்ராயஶ்சித்தம் ஸமாசரேத் ॥ 54॥
நவக்³ரஹாம்ஶ்ச ஸம்பூஜ்ய ஸர்வதோப⁴த்³ரதை³வதம் ।
ஶிவபூஜோக்தவிதி⁴நா புஸ்தகம் தத்ஸமர்சயேத் ॥ 55॥
பூஜநாந்தே மஹாப⁴க்த்யா கரௌ ப³த்³த்⁴வா விநீதக: ।
ஸாக்ஷாச்சி²வஸ்வரூபஸ்ய புஸ்தகஸ்ய ஸ்துதிம் சரேத் ॥ 56॥
ஶ்ரீமச்சி²வபுராணாக்²ய: ப்ரத்யக்ஷஸ்த்வம் மஹேஶ்வர: ।
ஶ்ரவணார்த²ம் ஸ்வீக்ரு’தோऽஸிஸந்துஷ்டோ ப⁴வ வை மயி ॥ 57॥
மநோரதோ² மதீ³யோऽயம் கர்தவ்ய:ஸப²லஸ்த்வயா ।
நிர்விக்⁴நேந ஸுஸம்பூர்ணம் கதா²ஶ்ரவணமஸ்து மே ॥ 58॥
ப⁴வாப்³தி⁴மக்³நம் தீ³நம் மாம் ஸமுத்³த⁴ர ப⁴வார்ணவாத் ।
கர்மக்³ராஹக்³ரு’ஹீதாங்க³ம் தா³ஸோऽஹம் தவ ஶங்கர ॥ 59॥
ஏவம் ஶிவபுராணம் ஹி ஸாக்ஷாச்சி²வஸ்வரூபகம் ।
ஸ்துத்வா தீ³நவச: ப்ரோச்ய வக்து: பூஜாம் ஸமாரபே⁴த் ॥ 60॥
ஶிவபூஜோக்தவிதி⁴நா வக்தாரம் ச ஸமர்சயேத் ।
ஸபுஷ்பவஸ்த்ரபூ⁴ஷாபி⁴ர்தூ⁴பதீ³பாதி³நார்சயேத் ॥ 61॥
தத³க்³ரே ஶுத்³த⁴சித்தேந கர்தவ்யோ நியமஸ்ததா³ ।
ஆஸமாப்தி யதா²ஶக்த்யா தா⁴ரணீய:ஸுயத்நத: ॥ 62॥
வ்யாஸரூப ப்ரபோ³தா⁴க்³ரய ஶிவஶாஸ்த்ரவிஶாரத³ ।
ஏதத்கதா²ப்ரகாஶேந மத³ஜ்ஞாநம் விநாஶய ॥ 63॥
வரணம் பஞ்சவிப்ராணாம் கார்யம் வைகஸ்ய ப⁴க்தித: ।
ஶிவபஞ்சார்ணமந்த்ரஸ்ய ஜப: கார்யஶ்ச தை:ஸதா³ ॥ 64॥
இத்யுக்தஸ்தே முநே ப⁴க்த்யா கதா²ஶ்ரவணஸத்³விதி: ⁴ ।
ஶ்ரோத்ரூ’ணாம் சைவ ப⁴க்தாநாம் கிமந்யச்ச்²ரோதுமிச்ச²ஸி ॥ 65॥
இதி ஶ்ரீஸ்காந்தே³ மஹாபுராணே ஶிவபுராணமாஹாத்ம்யே ஶ்ரவணவிதி⁴வர்ணநம் நாம
ஷஷ்டோ²ऽத்⁴யாய: ॥ 6॥

0.7ஸப்தமோऽத்⁴யாய: விதி⁴நிஷேத⁴புஸ்தகவக்த்ரு’பூஜநவர்ணநம்

ஶௌநக உவாச ।
ஸூத ஸூத மஹாப்ராஜ்ஞ த⁴ந்யஸ்த்வம் ஶைவபுங்க³வ ।
ஶ்ராவிதேயம் கதா²ஸ்மாகமத்³பு⁴தேயம் ஶுபா⁴வஹா ॥ 1॥
பும்ஸாம் ஶிவபுராணஸ்ய ஶ்ரவணவ்ரதிநாம் முநே ।
ஸர்வலோகஹிதார்தா²ய த³யயா நியமம் வத³ ॥ 2॥
ஸூத உவாச ।
நியமம் ஶ‍்ரு’ணுஸத்³ப⁴க்த்யா பும்ஸாம் தேஷாம் ச ஶௌநக ।
நியமாத் ஸத்கதா²ம் ஶ்ருத்வா நிர்விக்⁴நப²லமுத்தமம் ॥ 3॥
பும்ஸாம் தீ³க்ஷாவிஹீநாநாம் நாதி⁴கார: கதா²ஶ்ரவே ।
ஶ்ரோதுகாமைரதோ வக்துர்தீ³க்ஷா க்³ராஹ்யா ச தைர்முநே ॥ 4॥
ப்³ரஹ்மசர்யமத⁴ஸ்ஸுப்தி: பத்ராவல்யாம் ச போ⁴ஜநம் ।
கதா²ஸமாப்தௌ பு⁴க்திம் ச குர்யாந்நித்யம் கதா²வ்ரதீ ॥ 5॥
ஆஸமாப்தபுராணம் ஹி ஸமுபோஷ்ய ஸுஶக்திமாந் ।
ஶ‍்ரு’ணுயாத்³ப⁴க்தித: ஶுத்³த: ⁴ புராணம் ஶைவமுத்தமம் ॥ 6॥
க்⁴ரு’தபாநம் பய:பாநம் க்ரு’த்வா வா ஶ‍்ரு’ணுயாத் ஸுக²ம் ।
ப²லாஹாரேண வா ஶ்ராவ்யமேகபு⁴க்தம் ந வா ஹி தத் ॥ 7॥
ஏகவாரம் ஹவிஷ்யாந்நம் பு⁴ஞ்ஜ்யாதே³தத்கதா²வ்ரதீ ।
ஸுக²ஸாத்⁴யம் யதா²ஸ்யாத்தச்ச்²ரவணம் கார்யமேவ ச ॥ 8॥
போ⁴ஜநம் ஸுகரம் மந்யே கதா²ஸு ஶ்ரவணப்ரத³ம் ।
நோபவாஸோ வரஶ்சேத் ஸ்யாத் கதா²ஶ்ரவணவிக்⁴நக்ரு’த் ॥ 9॥
க³ரிஷ்ட²ம் த்³வித³லம் த³க்³த⁴ம் நிஷ்பாவாம்ஶ்ச மஸூரிகாம் ।
பா⁴வது³ஷ்டம் பர்யுஷிதம் ஜக்³த்⁴வா நித்யம் கதா²வ்ரதீ ॥ 10॥
வார்தாகம் ச கலிந்த³ம் ச சிசிண்ட³ம் மூலகம் ததா² ।
கூஷ்மாண்ட³ம் நாலிகேரம் ச மூலம் ஜக்³த்⁴வா கதா²வ்ரதீ ॥ 11॥
பலாண்டு³ம் லஶுநம் ஹிங்கு³ம் க்³ரு’ஞ்ஜம் மாத³கம் ஹி தத் ।

வஸ்தூந்யாமிஷஸங்ஜ்ஞாநி வர்ஜயேத்³ய: கதா²வ்ரதீ ॥ 12॥
காமாதி³ஷட்³விகாரம் ச த்³விஜாநாம் ச விநிந்த³நம் ।
பதிவ்ரதாஸதாம் நிந்தா³ம் வர்ஜயேத்³ய: கதா²வ்ரதீ ॥ 13॥
ரஜஸ்வலாம் ந பஶ்யேச்ச பதிதாந்ந வதே³த் கதா²ம் ।
த்³விஜத்³விஷோ வேத³வர்ஜ்யாந்ந வதே³த்³ய: கதா²வ்ரதீ ॥ 14॥
ஸத்யம் ஶௌசம் த³யாம் மௌநமார்ஜவம் விநயம் ததா² ।
ஔதா³ர்யம் மநஸஶ்சைவ குர்யாந்நித்யம் கதா²வ்ரதீ ॥ 15॥
நிஷ்காமஶ்ச ஸகாமஶ்ச நியமாச்ச்²ரு’ணுயாத் கதா²ம் ।
ஸகாம: காமமாப்நோதி நிஷ்காமோ மோக்ஷமாப்நுயாத் ॥ 16॥
த³ரித்³ரஶ்ச க்ஷயீ ரோகீ³ பாபீ நிர்பா⁴க்³ய ஏவ ச ।
அநபத்யோऽபி புருஷ: ஶ‍்ரு’ணுயாத் ஸத்கதா²மிமாம் ॥ 17॥
காகவந்த்⁴யாத³ய:ஸப்தவிதா⁴ அபி க²லஸ்த்ரிய: ।
ஸ்ரவத்³க³ர்பா⁴ ச யா நாரீ தாப்⁴யாம் ஶ்ராவ்யா கதா² பரா ॥ 18॥
ஸர்வேஷாம் ஶ்ரவணம் கார்யம் ஸ்த்ரீபி: ⁴ பும்பி⁴ஶ்ச யத்நத: ।
ஏதச்சி²வபுராணஸ்ய விதி⁴நா ச கதா²ம் முநே ॥ 19॥
ஏதச்சி²வபுராணஸ்ய பாராயணதி³நாநி வை ।
அத்யுத்தமாநி போ³த்⁴யாநி கோடியஜ்ஞஸமாநி ச ॥ 20॥
ஏதேஷு விதி⁴நா த³த்தம் யத³ல்பமபி வஸ்து ஹி ।
தி³வஸேஷு வரிஷ்டே²ஷு தத³க்ஷய்யப²லம் லபே⁴த் ॥ 21॥
ஏவம் க்ரு’த்வா வ்ரதவிதி⁴ம் ஶ்ருத்வேமாம் பரமாம் கதா²ம் ।
பராநந்த³யுத:ஶ்ரீமாநுத்³யாபநமதா²சரேத் ॥ 22॥
ஏதது³த்³யாபநவிதி⁴ஶ்சதுர்த³ஶ்யா:ஸமோ மத: ।
கார்யஸ்தத்³வத்³த⁴நாட்⁴யைஶ்ச தது³க்தப²லகாங்க்ஷிபி: ⁴ ॥ 23॥
அகிஞ்சநேஷு ப⁴க்தேஷு ப்ராயோ நோத்³யாபநக்³ரஹ: ।
ஶ்ரவணேநைவ பூதாஸ்தே நிஷ்காமா: ஶாம்ப⁴வா மதா: ॥ 24॥
ஏவம் ஶிவபுராணஸ்ய பாராயணமகோ²த்ஸவே ।
ஸமாப்தே ஶ்ரோத்ரு’பி⁴ர்ப⁴க்த்யா பூஜா கார்யா ப்ரயத்நத: ॥ 25॥

ஶிவபூஜநவத் ஸம்யக் புஸ்தகஸ்ய புரோ முநே ।
பூஜா கார்யா ஸுவிதி⁴நா வக்துஶ்ச தத³நந்தரம் ॥ 26॥
புஸ்தகாச்சா²த³நார்த²ம் ஹி நவீநம் சாஸநம் ஶுப⁴ம் ।
ஸமர்சயேத்³ த்³ரு’ட⁴ம் தி³வ்யம் ப³ந்த⁴நார்த²ம் ச ஸூத்ரகம் ॥ 27॥
புராணார்த²ம் ப்ரயச்ச²ந்தி யே ஸூத்ரம் வஸநம் நவம் ।
போ⁴கி³நோ ஜ்ஞாநஸம்பந்நாஸ்தே ப⁴வந்தி ப⁴வே ப⁴வே ॥ 28॥
வக்த்ரே த³த்³யாந்மஹார்ஹாணி வஸ்தூநி விவிதா⁴நி ச ।
வஸ்த்ரபூ⁴ஷணபாத்ராணி தி³வ்யம் ப³ஹு விஶேஷத: ॥ 29॥
ஆஸநார்த²ம் ப்ரயச்ச²ந்தி புராணஸ்ய ச யே நரா: ।
கம்ப³லாஜிநவாஸாம்ஸி மஞ்சம் ப²லகமேவ ச ॥ 30॥
ஸ்வர்க³லோகம் ஸமாஸாத்³ய பு⁴க்த்வா போ⁴கா³ந் யதே²ப்ஸிதாந் ।
ஸ்தி²த்வா ப்³ரஹ்மபதே³ கல்பம் யாந்தி ஶைவபத³ம் தத: ॥ 31॥
ஏவம் க்ரு’த்வா விதா⁴நேந புஸ்தகஸ்ய ப்ரபூஜநம் ।
வக்துஶ்ச முநிஶார்தூ³ல மஹோத்ஸவபுரஸ்ஸரம் ॥ 32॥
ஸஹாயார்த²ம் ஸ்தா²பிதஸ்ய பண்டி³தஸ்ய ப்ரபூஜநம் ।
குர்யாத்தத³நுஸாரேண கிஞ்சிதூ³நம் த⁴நாதி³பி: ⁴ ॥ 33॥
ஸமாக³தேப்⁴யோ விப்ரேப்⁴யோ த³த்³யாத³ந்நம் த⁴நாதி³கம் ।
மஹோத்ஸவ: ப்ரகர்தவ்யோ கீ³தைர்வாத்³யைஶ்ச நர்தநை: ॥ 34॥
விரக்தஶ்ச ப⁴வேச்ச்²ரோதா பரேऽஹநி விஶேஷத: ।
கீ³தா வாச்யா ஶிவேநோக்தா ராமசந்த்³ராய யா முநே ॥ 35॥
க்³ரு’ஹஸ்த²ஶ்சேத்³ப⁴வேச்ச்²ரோதா கர்தவ்யஸ்தேந தீ⁴மதா ।
ஹோம: ஶுத்³தே⁴ந ஹவிஷா கர்மணஸ்தஸ்ய ஶாந்தயே ॥ 36॥
ருத்³ரஸம்ஹிதயா ஹோம: ப்ரதிஶ்லோகேந வா முநே ।
கா³யத்ர்யாஸ்தந்மயத்வாச்ச புராணஸ்யாஸ்ய தத்த்வத: ॥ 37॥
அத²வா மூலமந்த்ரேண பஞ்சவர்ணேந ஶைவத: ।
ஹோமாஶக்தௌ பு³தோ⁴ ஹௌம்யம் ஹவிர்த³த்³யாத்³ த்³விஜாய தத் ॥ 38॥
தோ³ஷயோ: ப்ரஶமார்த²ம் ச ந்யூநதாதி⁴கதாக்²யயோ: ।
படே²ச்ச ஶ‍்ரு’ணுயாத்³ப⁴க்த்யா ஶிவநாமஸஹஸ்ரகம் ॥ 39॥

தேந ஸ்யாத் ஸப²லம் ஸர்வம் ஸப²லம் நாத்ர ஸம்ஶய: ।
யதோ நாஸ்த்யதி⁴கம் த்வஸ்மாத் த்ரைலோக்யே வஸ்து கிஞ்சந ॥ 40॥
ஏகாத³ஶமிதாந் விப்ராந் போ⁴ஜயேந்மது⁴பாயஸை: ।
த³த்³யாத் தேப்⁴யோ த³க்ஷிணாம் ச வ்ரதபூர்ணத்வஸித்³த⁴யே ॥ 41॥
ஶக்தௌ பலத்ரயமிதஸ்வர்ணேந ஸுந்த³ரம் முநே ।
ஸிம்ஹம் விதா⁴ய தத்ராஸ்ய புராணஸ்ய ஶுபா⁴க்ஷரம் ॥ 42॥
லேகி²தம் லிகி²தம் வாபி ஸம்ஸ்தா²ப்ய விதி⁴நா புமாந் ।
ஸம்பூஜ்யாவாஹநாத்³யைஶ்ச ஹ்யுபசாரை:ஸத³க்ஷிணம் ॥ 43॥
வஸ்த்ரபூ⁴ஷணக³ந்தா⁴த்³யை: பூஜிதாய யதாத்மநே ।
ஆசார்யாய ஸுதீ⁴ர்த³த்³யாச்சி²வஸந்தோஷஹேதவே ॥ 44॥
தேந தா³நப்ரபா⁴வேண புராணஸ்யாஸ்ய ஶௌநக ।
ஸம்ப்ராப்யாநுக்³ரஹம் ஶைவம் முக்த:ஸ்யாத்³ப⁴வப³ந்த⁴நாத் ॥ 45॥
ஏவம் க்ரு’தே விதா⁴நே ச ஶ்ரீமச்சி²வபுராணகம் ।
ஸம்பூர்ணப²லத³ம் ஸ்யாத்³வை பு⁴க்திமுக்திப்ரதா³யகம் ॥ 46॥
இதி தே கதி²தம் ஸர்வம் கிம் பூ⁴ய: ஶ்ரோதுமிச்ச²ஸி ।
ஶ்ரீமச்சி²வபுராணஸ்ய மாஹாத்ம்யம் ஸர்வகாமத³ம் ॥ 47॥
ஶ்ரீமச்சி²வபுராணம் து புராணதிலகம் ஸ்ம்ரு’தம் ।
மஹச்சி²வப்ரியம் ரம்யம் ப⁴வரோக³நிவாரணம் ॥ 48॥
தே ஜந்மபா⁴ஜ: க²லு ஜீவலோகே
யே வை ஸதா³ த்⁴யாயந்தி விஶ்வநாத²ம் ।
வாணீ கு³ணாந் ஸ்தௌதி கதா²ம் ஶ‍்ரு’ணோதி
ஶ்ரோத்ரத்³வயம் தே ப⁴வமுத்தரந்தி ॥ 49॥
ஸகலகு³ணவிபே⁴தை³ர்நித்யமஸ்பஷ்டரூபம்
ஜக³தி ச ப³ஹிரந்தர்பா⁴ஸமாநம் மஹிம்நா ।
மநஸி ச ப³ஹிரந்தர்வாங்மநோவ்ரு’த்திரூபம்
பரமஶிவமநந்தாநந்த³ஸாந்த்³ரம் ப்ரபத்³யே ॥ 50॥
இதிஶ்ரீஸ்காந்தே³மஹாபுராணேஸநத்குமாரஸம்ஹிதாயாம்ஶ்ரீஶிவபுராணஶ்ரவணவ்ரதிநாம்

ஶ்ரீஶிவமஹாபுராணம் மாஹாத்ம்யம்

விதி⁴நிஷேத⁴புஸ்தகவக்த்ரு’பூஜநவர்ணநம் நாம ஸப்தமோऽத்⁴யாய: ॥ 7॥
॥ ஶ்ரீஶிவமஹாபுராணமாஹாத்ம்ய ஸம்பூர்ணம் ॥

Shri Shiva Mahapuranam Mahatmyam

